
Vikholwa
1

'Shitabu shukhuranga shianahandika, Theofilo, nahandika makhuva koosi ka Yesu yaranga khukhola nende khwechitsa,
“Khutuka Khulitukhu lia yavukulwa ikulu, lwayaali niyakhamala khuvaha malako muroho mutakatifu khuyavo vayaali
niyachakula khuva varumwa veve. *Yavo navo vayimanyinya khuvo muvindu lukanu nulukanu, lwaviali
niviakhavaloleshela khumatukhu arubaini. neye nalomaloma makhuva khulonakhana vwaami vwa Nyasaye‘Lwayaali
navukani navo, yavalaka vavuli khurula Yerusalemu, nikhali valindilili shihanwa shia tata, khuli yavoola ndi,
"Mwabhulila khurula khwiinzi *ndi, Yohana yavatisa vandu mumatsi, nikhali munyi mulavatiswa muroho mtakatifu
mumatukhu matiti muno,"Lwavaali nivivunjelitsi halala, vamureva ndi," Mwami, inyanga inu nayo yukalushitsilanga
vaisraeli vwami ni?" "Yavavolela,"shimuli munyi mutushili khumenya matukhu inoho tsinyanga tsia tata mwene yavikha
khuvunyali vwevwe mwene. *Nikhali mulanyoola tsingulu lwa Roho mtakatifu yitsa Khumunyi, nalwa lwamuva vashaiti
vanje mu Yerusalemi nende Yudeya, nende Samaria khutukha mushiakamo shililova.”Lwa Mwami Yesu yaali
niyakhamala khulomaloma makhuva keneyako, lwavaali nivahenza ikulu, yachingulwa, malesi nika mukhunikha,
yatsililila mumalesi khurula khuvo. "Lwa vaali nivahenza mwikulu Yesu natsitsanga, valola vandu vavili nivasinjili
himbi havaali nivali navo, nifaali tsinguvu tsindavu. 'Vaandu venavo vavavolela ndi," Munyi vandu va kalilaya, shichila
shina musinjili hanu numuhenza mwikulu? Yesu wamulola niyiyaula khumunyi wuyu natsia mwikulu, khandi nindio
atsitsa khukalukha muinjila indala yeneyo."*Vamenya nivakalukha Yerusalemi khurula khushikulu shimisaiduni, shili
himbi nende Yerusalemi, khuluchendo lulilitukhu lia sabato. *Lwavaali nivakhatukha, vanina ikulu [mukorofa], namwo
mwavaali nivaranji khumenya. Navo nivali: Petro,Yohana,Yakobo,Andelea, Filibo, Tomaso, Bartholomayo, Matayo, Yakobo
mwana wa Alfayo, Simoni muzelote, nende Yuda mwana wa Yakobo. **Yavo voosi vamenya muvulala mulisaala,
khwalimu nende vakhali, Mariya nyina wa Yesu, halala nende vamwavo veve.""

'Lwalitukhu lia pendekote liatukha, voosi vaali halala havundu hantala. *Vushindu vulitoho vwitsingulu , vwahulikhana
nuvwiitsa khurula mwikulu, nuvwitsula munzu mwavaali nivikhalimu. *Tsiamanya nitsirulila tsinimi tsitukhane khuli
tsinimi tsiumulily, tsiakavanywa nitsikhala shiakhumulala wavo. ‘Voosi vamenya nivitsula Roho mutakatifu nivaranga
khulomaloma mutsinomanoma tsindi, khulondakha khuli roho yavanyalitsa khulomaloma.’Khwaliho nende vayaudi
vaali nivikhale Yerusalemu, khwalimu nende vandu vali nu mwoyo kukhukhava khukhola khuli Nyasaye yenyanga.
Khandi khwalimu nende vandu khurula mutsimbia tsivivala viosi. ‘Lwa lioko yili liahulikhana, vandu viitsa
nivivunjelitsa nivava nilichena, shichila vavahulila, shiamulala wavo navoola mululomaloma lwelwe mwene. 'Voosi
vamanya nivava nilichenya, nilihuka, nivavolelana vari,"Yava voosi shivali vakalilaya ni?"*Nishina shiakhikholekha,
shichila khuhulila nivalomaloma mutsinomanoma tsieru tsiakhwivulwa natsio? °Lulomaloma lwa Paritsio, Lulomaloma
lwa Medi, nende Elomu, Mesopotamia, nende Yuleya nende Kapandokia nende Pondo nende Asia, "Khurula khu Fijia
nende Pomufila nende Misri, nende khurula Libia nende Kurene, navacheni khurula Roma, "Vayaudi, nende vandu
vitsimbia tsindi tsikhola khulondakhana ni idini yavayaudi,nende vandu varulanga mulitaala lia Kurete,nende Varaabu,
khuvahulili nivavoola vikholwa vikali via Nysaye.”Vamenya nivava nilichenya; nivarena ndi"Shivune shiamakhuva yaka
nishina?" *Nikhali vaandi vavakholela shihenyehenye nivavola vari,"Vang'wele malwa mayia.""Nikhali petro yasinjila
halala nende varumwa likhomi nende mulala, naranga khulomaloma nalanjilila ikulu navavolela ndi, "Munyi vaandu va
Yudea nende munyi voosi vamumenya Yerusalemi, mwenyekha mumenye muri; mbulishitsi kabisa. *Vaandu yava
shivatandi tawe, shikalikhu khuli mukanakanga olo tawe, shichila lwene yulu nitsisa tsivaka tsiumbasu, *Nikhali shindu
shikholekha yishi nashio shiumuprofeti Yoeli yaali niyavoola: '™ Kalitsa khuva matukhu kukhumalilikha," khuli Nyasaye
mwene yavoola ari, " Ntsitsa khutsukha Roho wanje khutsinyama tsiumbili tsiosi. Vaana venyu vishiyayi nende
vishikhana valahana vuprofeti, vavukha navo vatsitsa khulola malolo, vasakhulu navo vatsa khulora maloro.**”

Vaandu voosi vamulola nachendanga niitsominyanga Nyasaye. “Vaandu vamenya vari neye yaali navelenje
muleme nasavasava vaandu tsisendi hamuliango muleyi kulitembeeli; vamenya nivahuka manivava nilichenya likali
khuyako koosi kaali nikikholeshe khuye."Lwa yaali natiili Petro nende Yohana, vaandu voosi vilikhoka muvunyishi
nivivunjelitsa muliteembeli havundu halangwangwa Hasolomoni, navo nivali nilichenya. “Lwa Petro yalola ndio,
yavachipa ari," Munyi vandu va Israeli, shichila shina muli nilichenya? Khandi kachila shina mukhuhenzanga, menya
nukhutsi vakhumulombi khuchenda khutsingulu tsieru nuvutakatifu vweru vene?"’Nyasaye wa Abrahamu, nende wa
Yakobo, nende Nyasaye wava tata veru, uhele murumishi wewe Yesu luyali. Yesu mwene oyo neye wamwatsama,
numumukumila imbeli wa Pilato,lwa yaali nakhalache khulondakhana khuliyaala lia yaali nayaali ndi avohololwi.
“Munyi mwaambakhana mutakatifu nende mundu mulunji, numuhuchilila khuhelwa mundu mwiri."Mwamenya
numwira mukali wuvulamu, wanyasaye yiisimushitsa khurula mulikhutsa-- nukhutsi vashaidi va ko. *Khuvirila

mulisuvila mulira lielie, lira liene yili nalio lilombi mundu wamulola huyu khandi mwamumenya, khuva nitsingulu.
lisuvila liavele nalio mu Yesu nalio limuhele vulamu khurula muvuleme. khuli vene mulolanga.”Khulwa yako, vamwiru,
menyi mwakhola vikholwa yivi mulikorwa khumenya,khandi khuli vimilili venyu vakhola mulikorwa limenya. *Nikhali
makhuva ka Nyasaye yaali niyavoola, khuvirila khu vaprofeti veve voosi, ndi Kristo wewe alanyakhana, amali
khurweshitsa.”Khulwa yako, yikanili amukalushili Nyasaye, khu vwooni vwenyu vutushi khurulitswaho, *Niiva
kalanyalikha, mulanyoola vukasu mumatukhu kenyu, khuvirila khu Mwami; khandi alamuruma Kristo, wa mwene
yavachakulila.”*#*%%

Lwa vaali nivakhamala khutisha Petro nende Yohana, vavalakhula vaatsi. Vaali vakhayilwi khunyoola
likoso likhuvalilitsilakhu, khandi varia, shichila vaandu voosi vaali nivitsominyanga Nyasaye khu shikholwa shileyi shiali
nishikholeshe. “Mundu yaali nahonyinywi, yaali ikulu wimihika arubaini.”Lwa Petro nende Yohana vaali
nivakhalakhulwa, vatsia muvaandu vavo, nivavavolela makhuva koosi kavaali nivavolelwi numusalisi mukali
navasakhulu. “Lwavahulila makhuva keneyako valilila Nyasaye muvulala nivavoola,"Mwarni, walonga likulu nililova ni
inyanza nivindu viosi vilimu. *Walomalomela mu Roho Mutakatifu khuvirila mumurumishi wowo, naali tata weru
Daudi, ' kachila shina vaandu vitsimbia tsindi vakholi shileche, nukhukhola viindu vivula vukhonyi?**Wavoola uri,
vaami vishivala vahulishitsane, ma vaandu vakhongo vavee nilivoola lilala, ma vaami veneyavo viitsa halala khukhola
matamanu khumwami , nende Kristo wewe,”’Nikilikali,Herode nende Pontio Pilato, halala navaandu vitsimbia tsindi na
vaandu va Israeli, vivunjelitsa mu tauni yini khukholela murumishi wowo mutakatifu Yesu, wawaali nuveshi makure.
*Vatushi kKhukhola koosi kimililwa nuvunyali vwovwo khuli yivi mwene wenya kakholeshe.”Khulwa yako, yivi Mwami,
henza ulole khuli vakhusiomelanga, ukhukhonye, khutsi varumishi vovo, khwilwatse likhuva liolio vuchila vurii viwosi
tawe. *Lunjilishitsa mukhono kwokwo khulukhuhonyinya, vikhole nende kukhuchenyinya vikholeshe khuvirila kKhulira
liumurumishi wowo mutakatifu; Yesu. *Lwa vaali nivakhamala khusaala, havuundu havaali havundu havaali
nivivunjelitse, hatechela, manivitsula Roho Mutakatifu, nivatsilila khwilwatsa likhuva lia Nyasaye vuchila vurii.*’Shituma
shia vaandu vasuvila, vaali nu mwoyo mulala nende Iroho indala. Avulakhuho mundu woosi khuvasuvilili yalola shindu
shiosi shia yaali nashio khuva shieshie wonyene tawe, nikhali vaali nilikhonyana. *Varumwa vilwatsa khulondakhana
khulisiimukha liu Mwami Yesu, matsimbavasi tsinyiishi nitsiava navo voosi.*Avulakhuhuo mundu woosi yatakhakhu
shindu shiosi tawe, shichila vasuvili vaali nimilimi inoho tsinzu, vakulitsa *Manivavikha mang'ondo keneyako haasi
hivilenje vivavarumwa, manikakavanywa khu shia mulala wavo khulondakhana khuvutambi vwa yaali navwo.””

Petro yamenya namureva ari,” Kachila shina muhulishitsane numusatsa wowo khuchelitsa Roho wu Mwami?
henza, vilenje via vaandu vayevele musatsa wowo visinjili hamuliango, navio vilakhuchinga khandi."

12131415161718192021222324252627282930313233343536373839404142

12

34567891011

6

'mumatukhu kenako, lwa vechi va yesu vatsilila khumetekha khwali nende manung'uniko khu vagiriki vavula
liulishitsana nende vahebrania shichila vakhunzukhali, vagiriki shivanyolakhu vukhonyi vwa vandi vanyola tawe.’Nalwo
Iwa vechi va yesu valanga shituma shia vasuvili, nivavavolela shivuli vulayi khulekhe khwilwatsa likhuva lia nyasaye,
shichila khulishitsa vandu. *’khulwa yako vamwiru vwakhavele vulayi nikhurovole mulivukana linu vandu saba, vasuvila
vitsula Roho mutakatifu wi limanya va khunyala khuha muhinzi yuku. ‘Nikhali khutsi khulavukula vwiyangu vweru
vunyishi mulisaala nende khwechitsa likhuva lia nyasaye.’makhuva ka yavola kayanzitsa livukana liosi, vamanya
varovola Stefano mundu witsula lisuvila nende Roho mutakatifu nende Filipo progora nikonari nende Timona poramena
nende Nikolasi wa Andokia. ‘vasuvili vavalera imbeli wa varumwa nivavarakhu makhono nivavasalila.lwa lkhuva lia
nyasaye liatsilila khulnda vechi vatsilila khumetekha muyerusalemi, khandi vasalisi vanyishi vahuchilila nivasuvila.
*khandi Stefano yali yayitsula lisuvila nende vunyali, yakhola viloleshitsu vikali viukhuchenyinya mu vandu. *navutswa
khwarulila na vandu vilitempeli liu vuvoholole nende lindi lia vakrene nende lindi lia vaiskondaria nende lindi lia
vakilikia nende Asia shivahulishitsana na Stefano khulondokhana khu makhuva ki idini tawe.’Nikhali lwa vahingana
naye shivanyalitsa khumukura tawe shichila khulondokhana khuvucheli vwa Stefano yali navwo na Roho yavolanga
muye. "khulwa yako vmanya vahana asoya khu vandu valala, vavolele vandu Khuhulishitsi mundu uyu nalomoloma
makhuva ka manyeko khu musa nende khu nyasaye.’khandi vavwanyinya mulilu mu vandu nende muvasakhulu vitsa
nivamukumila nivamulera mu shina. “vali varecheshe vandu vakhole vushaidi vuvuveyi, vavola mundu uyu atsililanga
khuvola makhuva ka manyeko havundu hatakatifu nende khu malako. *khwahulila navola, yesu wa nazareti atsitsa
khwononyinya havundu hatakatifu hanu nende khwononyinya malako ka musa yakhuha. *vandu vosi vali nivali mu
shikhalo shienesho, varangalila tsimoni tsiavo khu Stefano, valola mumoni mwa Stefano numuli khuli mwi injelosi.

7

'musalisi mukali yavola,"toto vindu yivi ni viatoto?" *Stefano yavola" vamwiru nende vatata vanje mbulishitsikhu,
nyasaye wuvukhumi yalolekha khu tata weru Abrahamu nali Mesopotamia nashili Khutsia Harani." *‘yamuvolela " lekha

n4,

shivala shioshio utsi mushivala shia nzitsa khukhumanyinya."yalekha shivala shia vakolutayo namenya mushivala shia
Harani yamanya yarula Harani natsia mushivala shiamumenyamu lwenulu. °’khandi shiyamuleshelakhu shindu shiosi
tawe, nikhali yamulaka alamuha mkabwa kwekwe khali niva avulakhu mwana tawe,’nyasaye yalomoloma khuye,
vitsukhulu veve valamenya mushivala shicheni, khandi alavalera mumanyakhano nukhutambitswa khu mihika mia
moja. ’khandi nyasaye alitsa Khuvanzila vutamanu vwosi vwa vandu vishivala shienesho vakholela vitsukhulu, khandi
mihika tsimia tsine nichiakhavira nyasaye alitsa khuvarulitsa mushivala shienesho navo valitsa khumurumishila.
‘nyasaye yaha Abrahamu indakano yilishevwa, yamanya nava tata wa Isaka, namusheva khulitukhu lia munane. Isaka
yamanya yava tata wa yakobo na yakobo nava tata wa vana likhomi na vavili.’vana va yakobo valolela yosefu amwavo
wavo imbotokha nivamukulitsa misiri navutswa nyasaye yali halala naye. “*yamurulitsa mumatinyu namulomba khuva
nilihuchililwa nuvucheli imbeli wa faraho mwami wa vayikipiti, wamurovola khuva musnjilili wa vayikipiti nende
vandu vi inzu yeye yosi."khulwa yako khwali ni shimiyu shiachila inzala nivao mushivala shiosi shia vamisiri nende
kanani, vwali vutinyu vukali.yakobo nende vosi vi inzu yeye nivavula shiukhulia. “nikhali lwa yakobo yahulila kKhuli
nende imu mushivala shia misiri yarumayo vatata veru mu lukhuranga. “khali Iwa vakalukha Iwakhavili yusufu
yamanyinya khuva ye naye mwana wavo wavakulitsa, khandi navahila khuvamanyinya khu faraho ndi ni vana vavo.
“Nalwo lwa Yusufu, yarumana vatsi valere Yakobo nende vandu vosi vi inzu yeye, vandu venavo vali makhomi saba
nende varanu. *khulwa yako Yakobo yatsia misiri, ma nakhutsilayo ye nende vatata veru. *‘vamanya nivachingwa
khurula misiri khutsia havundu halangwa Sekemu nivayevelwa mushilindwa shia Abrahamu yaali niyakula khu vava va
Hamori mushivala shia Sekemu."’khulwa yako lwa inyanga yalakwa yatukha ya nyasaye yalaka Abrahamu, vandu
vavilukha nivava vahindila khandi nivametekha mu shivala shia misiri. *khulwa yako mwami wundi yamihitswa
shiyamanyakhu shindu shiosi khulondokhana khu yesu tawe. *yamanya natambitsa nukhukholela vatata veru vindu
vitamanu, khali nahana lilako vaana vavo vatoro virwi.*’matukhu kenako nalwo lwa Musa yivulwa, naye wali mwana wi
likondo lilayi, mama wewe yamuvisa mu inzu ya tata wewe mieli chivaka “khandi lwa yali navisilwi mwana wa faraho
wishikhana yamutola namlomba khuva mwana wewe.”Musa yekitswa makhuva kosi kuvucheli kava misiri, nava mundu
wamanya khulomoloma nende likhola lilayi. “naye lwa yali niyakhatushitsa mihika makhomi kane yatsia khuchendelela
vaana vavo va israeli. “Yalola muisraeli, nanyashitswanga musa yaranga khumukhonya, navanzila vutamanu
khulurumula nukhuhumisa mumisiri. *Musa yakanakana vaisraeli valalola nyasaye uvahele muhavini nikhali
shivakanakana vario tawe.”Litukhu lialondakhu yanyola kaisraeli vavili nivalwananga yachelitsa khuvahambanyinya
vave shindu shilala, yalomoloma navo navavolela munyi muli amwavo na amwavo shivuli vulayi mukholelane vindu
vitamanu. “Nikhali oyo yali naranji weshienye vurindi yalumba musa, namuvolela vina ukhurovole khuva mwimilili
nende nukhalachi weru? *.wenya khunzira khuli waira mumisri mukolovo.”Lwa musa yahulila makhuva kenako,
kamlomba yilushi misri natsia mushivala shia mitiavi, niyivuvulayo vana vavili. *Lwa mihika makhomi kanne
chiatukha, yaloleshelwa ni injolosi yanyasaye mushiangalangwe himbi khu shikulu shia sinayi yafanana khuli shisakha
shiakha mulilu.*Lwa musa yalola, yali nilichenya likali yisunda himbi niyenya khulola vulayi, nalwo lwa yahulila mwoyo
nikulanganga. *yavola, inzi ninzi nyasaye wa vatata venyu, ndi nanyasaye wa Abrahamu nyasaye wa Isaka, nyasaye wa
yakobo, musa yatechela niyinama.”Khandi nyasaye yavolela musa, rulitsa vilenje uvo muvilaro shichila havundu
hausinjili hanu ni hatakatifu. *Inzi nyasaye ndoli, ndoli khuli vana vaisraeli vatambitswanga, khali mbulili lilila liavo
khandi nishi hasi khuvarulitsa muminyakhano chiavo khulwa yako khuchakuli khuruma utsii misri.”*musa wa
vambakhana, nivamuvolela nivina akhulombi khuva mukali nende mukhalachi weru,musa mweneyo naye wa nyasaye
yalomba khuva mukali nende muhonyinyi, nyasaye yamurumila malaika kalolekha khuye mushisakha. *Musa
yavongoza navaviritsa mumuchela*Musa mwenoyo naye, wali mulikanisa mushiangalangwi halala nende injelosi,
yavola naye khushikulu shia sinai nende vatata veru naye wahelwa malako kuvulamu khuhanila khutsi. *Musa huyu
vatata veru vambakhana khumuhulishitsa,vakomokha nivakalukha misiri. “vavolela Haruni, khulombele vanyase
vanyala khukhwimilila, shichila musa akhurulitsi misiri shikhumanyi kikholekhe khuye tawe."vamanya nivalomba
vanyasaye vavo matukhu ka musa yali natsili mushikulu, nivalera shihanwa shiukhusambwa khu nyasaye wavo
wishimoli nivahana luyali khu mihinzi chia makhono kavo. “nyasaye yamanya yavalekha vasaale khu volombe viu
mwikulu khuli kahandikwa mu vitabu via vaprofeti,munyi vaisraeli mihika makhomi kane chia muli mushiangalangwi
mwandulitsilakhu shihanwa shiukhusambwa?“khali munyi vene mwahuchilila lihema lilitempeli lia Moleki nende
tsing'ining'ini tsia vanyasaye va Refani, mulomba vifwanani via mwasalakhu.'Navachinga nivahila ihale waBabilonia.
*“vatata veru vali ni lihema liu vushuhudaa mu shiangalangwi,khuli nyasaye yavolela Musa muliranga, khu alilombe
Kkhuli yali naliloli. *vata veru halala nende Yoshua vavukula lihema nivinjila nalio mu vumenyo vwa nyasaye yali
niyavukula khu tsimbia tindi, imbeli wa vatata veru khutukha Iwa mwami Daudi yamiha *Daudi yanyola lihuchililwa n
nyasaye khandi yuikomba alombele nyasaye litempeli.”Solomon naye humbakha inzu yu mwami nyasaye. “navutswa
nyasaye shiamenyanga mu inzu yalombwa na makhono ku mwana wu mundu tawe khuli vaprofeti vavola tawe,
“mwikulu ni havundu hanje hukhwikhala navuwa lilova ni havundu hukhusinjilitsa vilenje vianje, unyala
khunzumbashila inzu kavila shina? *shikali makhono kanje kalomba vindu hivi viosi?*'munyi va mwatinya mang'ori
vandu vakhashevwa mu mioyo nende maroyi, matukhu kosi mwayambakhana khuhulishitsa Roho mutakatifu khandi
nindio vatata venyu vakhola *ni muprofetishina wa vatata venyu vakhanyashitsakhu? *munyi mwahelwa malako
khuvirila khu tsinjelosi nikhali mwambakhana khukalonda.khulwa yako vimilili va malako lwa vahulila makhuva
kenako vanyakhana mu mioyo chiavo nivalumanyinya mino kavo shichila Stefano. *navutswa yayitsula Roho

mutakatifu, yahenza mwikulu nalola vukhumi vwa nyasaye khandi nalola yesu nasinjili khu mukhono musatsa kwa
nyasaye. *°Stefano yavola "loli, ndola likulu nilikushi khandi mwana wu mundu niyikhale khumukhono mus atsa kwa
nyasaye."”Iwa vimilili vi shikhalo vakhunikha maroyi, khandi nivalanjilitsa nivilukhaka khuye nilichomo lilala.
**vamurulitsa ilwanyi wi litala lienelo nivaranga khumulesa machina. vandu vaala tsinguvu havilenje ha mwana
walangwangwaSaulu.”lwa vali nivalesa Stefano na machina, yalanjilila navola "mwami yesu vukula mwoyo kwanje."
*“yasikama nalila numwoyo mukali,’ mwami ukhavukula vwoni yuvu khuva vwavo tawe" lwa yamala khuvola yaka

yakona .

8

'Saulu yayanzilwa nilikhutsa lie mumatukhu yako khwali nilinyashitswa likali mulikanisa lia yerusalemi, vosi vasalana
mutsisomo tsia vayahudi nende samaria, nikhali varumwa. “Vandu virulitsa vavukula Stevano nivamuyevela, nivava
likhula likali. ‘Navutswa Saulu yachelitsa, Khutivitsa ikanasa, shie muinzu nakumila vasatsa navakhali navara muchelo.
“Khulwa yako yavo vasalana injelekha vinjila, shia vuli havundu nivilwatsa ivanjili. "Mafilipo yakholomokha mulitala lia
samaria niyilwatsila vandu kristo’Vandu vali nende vulala nivavukula mekitso ka filipo, khulishitsa nende viloleshitso
via yakhola. "Matimoni kalila nu mwoyo mukali nikarula mu vandu vanyishi velema nende va vwokoya vahonyinywa.
*khwali nende vuyanzi vukali mulitala yelo’Nikhali khwali mundu mulala, yalangwa saimoni, yali mukhumu mulitala
yelo yarumishila vukhumu khandi yaloka vandu va samaria, yimanyinya khuva mundu mukali. *Vandu vali
vamuhuelilila, khurula Khuvoti khutukha khu mukali,navavolela mundu huyu unitsingulu tsia nyasaye. "Vamuhulishitsa
shichila yali yachenyinya vandu vanyishi nu vukhumu vuevue“Nikhali lwa vasuvila Filipo niyilwatsanga makhuva
khulondokhana khu vwami vwa nyasaye nende khu lira lia yesu kristo, vamanya vabatiswa vandu vasatsa khu vakhali.
“Kkhali Simoni yamanya yasuvila ma nabatiswa, natsilila khuva nende Filipo. yalola vilolishitso ni mihinzi
chikholekhanga nava nilichenya."lwa varumwa vali yerusalemi vahulila, khali vasamaria viyema likhuva lia nyasaye,
vamanya nivavarumila Petero nende Yohana. “lwa vakhulomokha vasala vanyole Roho mutakatifu. ‘*shichila Roho
mutakatifu shiyali wayikha muvo tawe, navutswa vali vabatiswa khuvirila mu yesu kristo. 'nalwo Iwa Petero nende
Yohana vavikha mikhono chiavo khuvo ma vanyole Roho mutakatifu.”lwaSimono yalola vandu nivanyoli Roho
mutakayifu khulu khuvikhwakhu mikhono chia varumwa yenya khuvaha tsisendi. navavolela," mbikhu vunyali kKhali
yavo vambikhakhu miakhono chianje vanyole Roho mutakatifu."*Petero yavola"tsisendi tsiotio tsikore halala nivi
shichila ukanakananga khunyola shihanwa shia nyasaye khuluhana tsesendi. *shivulakhuho shindu shiosi shia unyala
khunyola noho khusangakhu khu makhuva ka Roho shichila uli nu mwima mutamanu imbeli wa nyasaye. “khulwa yako
wenyekhanga wikanili vutamanu vwovwo uhelwi tsimbavasi khurula khu mwami khu akhusamehe vutamanu mu
mwoyo kwokwo. “khuloli uli isumu yu vuchungu khandi shuiuli wi likhola liu vulunji tawe."*Simioni nakalusia naboola
mbu, musayire Omwami mbu, amakhuwa kamuboolire kaleshe okhwikholeka kata elala ta.”Kho olwa bali nibakharusia
ebuloli nende okhuboola Likhuwa lia Nyasaye, bakalukha Yerusalemi nibayaala oburume obulayi mumatala amanji
akaba Samaria.”Ne Omumalaika wo Mwami yamubolera Filipo mbu, rula otsie elubeka Iwa sautsi, khunjira
yeshikholomokho, okhurula Yerusalemi okhula e Gaza." (Nayo niyomushitsimi) “Kho narula natsia. Lola, Omundu
omwithopia omulate, Omundu wobunyali hasi wa wakandake, omukhasi Omuruchi wa Ethiopia owalindaanga
amabishiro koosi, yali niyetsire Yerusalemi khulwa okhwinamira Nyasaye. *Yali nachereranga, niyekhale mwikarilie,
nasomanga eshitabu shiomulakusi Isaya.”Nalwo lwa roho yavolela filipo, yisunde himbi, wilikare yelo lili mautsilili
khuchenda himbi khulio. *Nalwo lwa filipo yatsia niyilokanga, yamanya yahulila nasamanga shitapu shiaumuprofeti
isaya, nalwo lwa yamureva ukamanyi vuli makhuva kusamanga? *'Yamanya yamuchipa, nyala khukamanya ndina, niva
mundu shianyala khukhonya? yalanga filipo anine mulikore yikhale naye.”Havundu hayali nakhunuli nasomanga
makhuva kenako kavola kari, yahilwa khutsia khusinzwa khuli likondi, khuli mwana wilikondi ahonjelanga lwa vavetsa
nivaveka moya, khandi ye yali arionio shia tsitsa khuvolakhu shindu tawe. *Khulondokhana khuvwicheitsi bwebwe
likhalaka liu vulunji liaru litsao khuye nivina unyala khuvolela vitsukhulure? shichila vulamu vwa warulitsao mushivala.
*mundu yali shitsili yareva filipo, navola, khusayanga , muprofeti huyu avola makhuva yaka khuvina ni makhuva keke
mwene inoho ni ahundi mundu. *Nalwo Iwa filipo yaranga khulomoloma, narachila havundu hayali nasomanga,
namwilwatsila makhuva khundoka khu yesu.”*Lwa vali nivatsilila khuluchendo, vatukha havundu hamatsi kali nikhali,
mundu yali shitsili yavola , lola matsi yako, ni shina shinyala khuchila mbuli khupatiswa? “Filipo yamuvolela, niva
ulasuvila nu mwoyo kwokwo kwosi, kalanyalikhana lwa yavola suvili yesu kristo nu mwana wa nyasaye. *Yamanya
yavola likara lia yali niyikhalakhu lisinjilitsi vamanya vakholomokha vosi vavili mumatsi, ma filipo namupatisa.”Lwa
vali nivarula mumatsi, roho wu mwami yamuvukula khurula wa shitsili yali nali, khandi yamulolakhu tawe yatsilila
nuluchendo Iwelwe nuvuyanzi. “Nikhali filipo yanyolekhanila mulitala lia Azota yatsilila nuluchendo navira mumatala
niyilwatsa khutukha lwa yatukha kaisari.

9

'Nikhali saulu, yatsilila khuitsa vechi va yesu, nakhava Khuli anyala khuvira, yamanya natsia khu mwimilili wa vasalisi.
*Yenya musalisi amuandichili ibarua, ahili mumatembeli khali tamiska niva anyala khuvukana nu mundu musatsa inoho
mukhali wasuvila yesu amukumili nukhu mukalushitsa yerusalemi.’Lwa yali nali khuluchendo, nali himbi
khutukhatsmeka noho yalola vulavu khurula mwikulu. ‘Shiachila vulavu, yakwa hasi, nahulila mwoyo nikuvola naye,

saulu, saulu, kachilashina undambitsanga? nalwo lwa yareva nivi vina mwami’Nalwa lwa yareva ," nivi vina, mwami?
mwami yavola ninzi yesu wutambitsanga shi ulolakhu shiwali vulayi khulesa mateche kKhwisisi tawe. *"Navutswa sinjila
utsi mulitaala likali , wa ulitsa khuvolelwa ka ukhola.” 'vandu vachenda na saulu vasinjila vuchila khulomoloma, lwa
vahulila mwoyo nikulomolomanga , navutswa shivalola mundu wosi tawe.’Saulu yasinjila khurula hasi navutswa lwa
yatemula tsimoni shiyalola tawe, shichila yali avekhuli nikhali vamanya vamukumula mukhono, nivamuhila damasika.
‘yamenya matukhu kavaka vuchila khulola, vuchila khuli vuchila khungwa, *Khwalio nu mundu yalangwa Anania, yali
yamenya damasika, naye yali mwechi wa yesu nyasaye yamuvolela mu maloro, namulanga Anania naye niyiyona, ndi
hanu, mwami "mwami yamuvolela,"simukha utsi mu injila yalunjikha, ureve mu inzu ya Yyda mundu wi litaala lia
Tarisa ulangwangwa Saulu, wali nasaalanga isaa yenryo. “yalola malolo mundu ulangwangwa Anania, navikha khuye
makhono khu anyole khulola khandi.’Navutswa Anania yachipa,"mwami nahulila makhuva manyishi khulondokhana
khu mundu uyu kayakholanga matamanu khu vandu vatakatifu va Yerusalemi. “‘yali nuvunyali khurula khu mwimilili
wa vasalisi atushi khukumila vandu voosi vasaalanga khu lira lielie." *navutswa mwami yamuvolela,'tsia murovole
khuva murumishi wanje, khuchingula lira lianje mu vandu vi tsimbia tsindi, vami nende vaana va israeli;
*namumanyinya khuli anyakhana shichila lira lianje.’Khu Anania yatsia niyinjila mu inzu.yamurakhu makhono
namuvolela,’ amwavo wanje saulu, mwami yesu yakhuloleshela nuli khunjila nuwitsanga andumi khurekhu makhono
utushi khulola khan khandi unyole Roho mutakatifu.' *nonoho shindu shiarula mumoni mwa saulu shisasanga shivakaya
ma naranga khulola, yasinjila nabatiswa. *yalia nanyola tsingulu niyikhala na vechi khu matukhu mati mu litaala lia
Damaska.”Nonoho yilwatsa khulondokhana khu yesu mulisinagogi, navolanga nu mwana wa nyasaye. “'vosi vahulila vali
nilichenya nivavola"uyu shali mundu wononyinya vali muyerusalemi walangwa lira yili.? yayitsa khuvakalushitsa khu
vasalisi vakali. “saulu yatsilila khuva ni tsingulu khali namanyinya vayahudi vi litaala lia Damasika katoto yesu neye
kristo.”matukhu manyishi nikakhavira vakhava khumwira. *navutswa mipango chiavo chiamanyikha khu Saulu,
vamwikonekha khushilivwa vutukhu na muvasu vamwire. “*Navutswa vechi veve vamuvukula nivamura mushikapu
nivamuviritsila mwisisi.“lwa yitsa yerusalemi, Saulu yachelitsa khwiyunga nende ve chi navutswa vechi vamuria,
khandi shivasuvila ye ni mulala khu vechi tawe. “Navutswa Baranaba yamuvukula namuhila khu varumwa,navavolela
khuli Saulu aloli mwami, khandi khuli mwami alomolome naye khunjila khandi khuli yilwatsa khuvirila mu lira lia yesu.
**Yali navo nivatsitsanga mukari nende ilwanyi wa yerusalemi. yalomoloma vuchila khuria mu lira liu mwami yesu.
*Kkhandi yahangalitsana na vayahudi vaguriki, navutswa vatsilila khwenya khumwira, *Iwa vasuvili vahulila vamuhila
kaisaria khandi nivamuruma mulitala lia Tarisa.”’ mumatukhu kenako makanisa mu Yudeya Galilaya nende Samaria vali
ni milembe, vachendela mu mwami khandi mu Roho mutakatifu, likanisa liavilukha muvunyishi. “litukhu lindi Petro
yachendachendashia havundu hosi, khali khu vatakatifu va nyasaye vamenyanga mu litaala lia Luda.”Petro yanyolayo
mundu walangwangwa. Aineya, yali niyafwokoya khushiteli khu mihika munane. *yamuvolela yesu kristo umali
khukhuhonyinya sinjila uvukuli shitali shioshio nonoho yavukha. *vosi vamenya Luda nende Sharoni lwa valola kenako
vasuvila mwami.*khwaliho nu mwechi mululala mu litaala lia Yofa wi lira Tabitsa [ kavolanga Dorokasi] yali mukhali wi
mihinzi milayi khandi yakhonyanga vamanani. “mumatukhu kenako yalwala ma nakhutsa, vamusinga nivamuhila
mugorofa.*shichila Luda yali himbi na Yofa, vechi vahulila Petro ahiweneyo, nivamurumila vandu vavili" vitse naye
vuchila khucheleva." *Petro yasinjila natsia navo, lwa yatu khayo, vamuhila mugorofa, ma vakhunzakhali vosi nivasinjila
khuye nivalilanga ni tsinguvu tsia Dorokasi yavanavilanga nashili mwoyo."”Petro yavarulitsa munzu mwenomo ,
nasikama hasi naranga khusaala, lwa yishevukha wa muvili kwali yavola,"Tabitsa vukha" yavukha nafungula tsimoni
lwa yalola Petro yikhala. “Petro yamuha mukhono kwekwe namusinjilitsa; yalanga vatakatifu va nyasaye nende
vakhunzakhali navaha Tabitsa nali mwoyo. “makhuva yaka kahulilikhana mu Yofa, vandu vanyishi nivasuvila mu
mwami. “kalolekha Petro yamenya Yofa matukhu manyishi nu mundu walangwangwa Simoni mulombi wa maselo.

'khwaliho nu mundu mu litaala lia kaiseria wi lira lie Coronelias wali mwimilili wa vasikali kwalangwangwa italiani.
*yali mundu mulunji waria nyasaye na vandu vi inzu yeye nakhonya vandu ,nasaala khu nyasaye vuli lwosi.’'mu
masaa tisa yalola mumalolo injelosi yu nyasaye niyitsanga nimuvolela " Koronelius". *Koronelius yarangalila khu injelosi

nali nuvuri, injelosi yamuvolela lisaala liolio nende lilila liolio nitushi khu imbeli wa nyasaye. °’khulwa ruma vandu
mushivala shia Yofa vakhulerele mundu ulangwangwa Simoni yani Petro. °“Naye wamenya nu mulombi wa maselo
ulangwa Simoni wamenya himbi ni inyanza.'lwa injelosi yamuvolelanga yarulaho Koronelius yalanga varumishi veve
vavili nende musikali wasuvilanga mu idini khurula mu vasikali vamulindanga. *Koronelius yavavolela kosi kali
nikikholeshe navaruma mulitaala lia Yofa.’litukhu lialondakhu masaa sita nikakhavira nivali himbi khutukha mulitaala
lienelo Petro yatsia muinzu khusaala. "’yali ninzala niyenya khulia, navutswa Iwa vali nivashitekhanga yalola malolo.
“yalola likulu likushi shindu nishirulanga mumalesi khuli luvaala nishitswangwa mulilova mu tsimbeka tsine tsialwo. *
PKhandi mwoyo kwalomoloma khuye "vukha Petro, wire khandi uli". " Navutswa Petro yavola mwami, shikali kario
tawe shinaliakhu shindu shiosi shionekhe noho shikhali shinihu tawe" *Navutswa mwoyo khwlomoloma khuye
Iwakhavili" shia nyasaye yalomba shinihu shishinyala khuva shiayonekha tawe." ‘°yaka kikholekha mikamba chivaka ma
luvala Iwenolo nulukalushitswa mwikulu."Petro yali nahchenyanga khukayali naloli mumalolo shia kavolanga nonoho
vandu varumwa na koronelius valolekha imbeli wi shilivwa, nivakhareva injila yu khutsia munzu. *valaanga nivareva
niva Simoni ulangwa Petro yamenya navo.’lwa Petro yali nashikanakana khu malolo kenako Roho mutakatifu
yamuvolela,"vandu vavaka vakhukhavanga. “vukha utsi navo ukhambakhana tawe shichila ninzi uvarumi, " *khulwa

yako Petro yatsia khu vandu venavo navavolela "ninzi wamukhanga.shichila shina numwitsa?*vavola mwimilili wa
vasikali ulangwangwa Koronelius naye nali mundu waria nyasaye, wavalomoloma khuye vulayi na vayahudi urumane
injelosi indakatifu khukhulera mu inzu yeye, khu ahulili livola liolio™. *Petro yavalanga vinjili vamenye naye, litukhu
lialondakhu varula nivatsia navo khali vamwavo vavo Khurula Yofa vavalonda*litukhu lialondakhu vatsia kaisaria.wa
Koronelius yavalindila khandi yalanga vandu veve nende valina.”lwa Petro yinjila Koronelius yamwakanila nasikama
imbeli wewe namwinamila. *nikhali Petro yamusinjilitsa namuvolela khali ye nu mundu."”lwa Petro yali nashilomoloma
navo yinjilamu nanyola vandu nivikhale halala. *yavavolela munyi mwamanya khulondkhana na malako vayahudi
shivayikhalanga na vandu vi tsmbia tsndi noho vacheni tawe.navutswa nyasaye yamanyinya mbuli khuvulakhu mundu
wosi khuvula khuva munihu. *Nali nilienya liu khumanya lwa nalangwa nishina shiachila ninangwa."*Koronelius
yavola", matukhu kane kavira tsisaa khuli yitsi nasaalanga mu inzu yanje mu tsisaa tisa tsia amukolovo nalola mundub
nasinjili imbeli wanje niyifwali tsinguvu tsiang'ang'anga vulavu. *'yavola "Koronelius masayo koko kahuchilwi na
nyasaye khandi khlila khwokhwo khwitsshitse nyasaye mihinzi chiochio milayi. “khu ruma mundu Yofa akhulanjili
mundu ulangwangwa Simoni naye nali Petro, umenyanga mu inzu yu mulombi wa maselo himbi ni inyanza *.lwa
narumana witse ukholi vulayi khwitsa khuli hanu vosi imbeli wa nyasaye khulole ka akhuvolele mwami uvoole."*
lwa Petro yaranga khulomoloma navola katoto ndi nyasaye shiali wukhuyanzitslila vandu tawe. *mushivala oyo
umuritsanga khandi ukholanga malunji alamuhuchulila imbeli wewe.*mwamanya makhuva ka yaruma mu vandu va
isiraeli, lwa yilwatsa makhuva malayi khulondokhana khu milembe khuvirila khu yesu Kkristo uli mwamimwa vosi. *YIvi
mwene wamanya vindu vikholekha khandi vwaliho mu Yuda, khuranjila Galilaya, nende khulondokhana khu libatiswa
lia Yohana. *makhuva yaka kali khulondokhana khu yesu wa Nazareth, khuli nyasaye yamurovola khuvirila mu Roho
mutakatifu khandi mu vunyala; yatsilila khukhola malayi khandi khuhonyinya yavo vali nivanyashitswangwa na
madimoni, nyasaye yali naye.”khwali vashiahidi khu vindu viosi vwa yesu yakhola, mushivala shia Yuda nende mu
yerusalemi. vamwira khulukhumuunga khu musala “Naavutswa nyasaye yamwisimushitsa khurula mulikhutsa mu
litukhu lia khavaka khandi namulomba khulolekha *, shiyamanyinyakhu khu vandu vosi tawe, navutswa khu vashiahidi
varovolwa imbeli wi mikhono chia nyasaye, khukhutsi va khwalia nukhung'wa naye lwa yisimukhha khurula
mulikhutsa.”Yakhuvolela khwilwatsili vandu nukhuvavolela oyo yarovollwa na nyasaye ave mukhalachi wa vashili
mwoyo nende vakhutsa. “khulwa ye vaprofeti vavola, oyo wosi usuvila muye alanyola khusamehewa vwoni khuvirila
mu lira lie.“lwa Petro yali nashivolanga Roho mutakatifu yakukha khu yavo vali nivahulishitsanga makhuva ka yali
navololanga. “vandu vasuvilwa vashevwa nende yavo vitsa khu Petro vali ni lichenya, shichila shihanwa shia Roho
mutakatifu shiatsukhwa khandi khu vandu vi tsimbia tsindi.*vahulilla vandu vi tsimbia tsindi nivalomolomanga mu
tsinimi nende kKhwitsominya vukhumi vwa nyasaye. Petro yavola, “"mundu akhuho anyala khuvikha matsi khurula khu
vandu khu vavuli khubatiswa khali khu, yavo vanyola Roho mutakatifu? “khandi navavolela nuvululu vavatiswi mu lira
lia yesu kristo.vamusaya amenye navo khu matukhu manyishi.

“%paulu lalola malolo vutukhu: Mundu wamekadonia yaali nasinjilho, namusaya ari,"hamba Mekadonia
ukhukhukhonye." *Lwa Paulu yali niyakhalola malolo kenako, yamenya ari Nyasaye yali akhulanji khutsi khuvilwatsili.
“Lwakhwarula Turoha, khwatsia mmbaka Samoturake, malitukhu lialondakhu nukhutsia mushivala shia Nehapoli.
“Lwakhwarula haweneyaho khwatsia Filipi, nasshio nishili shivala shikali shia Macedonia, neyo niili idistrict yamahana
muno khandi wamaloko kavaroma kalombelwangwa, khwamenya nukhwikhala mushivala shienesho matukhu
manyishi muno. “Mulitukhu lisabato khwatsia ilwanyi wishiliango khuvirila khumuchela, havundu
hakhwakanakananga anyala khuva haleyi hukhusalila. khwikhala hasi nukhulomaloma khuvakhali vakhwali nukhwitsi
navo."*Mukhali mulala alangwangwa Lydia, naali mukulitsi witsilanji tsisasananga nende masambarau, neye narula
mushivala shia tsiatira wasalanga khunyasaye, yakhuhulishitsa. Mwami nihikula mwoyo kwekwe nahulishitsa ka Paulu
yali navolanga. *Lwakhwaali nukhwakhamuvatisa, halala nivifamili yeye, yakhusaya navoola ari,"Niiva muloli
ndimusuvilwa khumwami, hambi mumenye munzu mwanje." Yamenya nakhulondelela.“Lwakhwaali nukhutsitsanga

Page 8 0of 18 generated on Sun Feb 1 03:59:20 2026



khusala, khwanyola mwana mukhana yaali na Roho kuvukhumu yamenya nakhwitsila. Yalerelanga muruchi wewe
tsisendi tsinyishi khurula khumuhinzi kwenoko. "Mukhali mweenoyo yalonda Paulu nakhutsi nalanjilila ari,"Vaandu
yava nivarumishi va Nyasaye mukali mwene. Vavilwatsila injila yuvuhonyinyi." *Yakhola ari khnumatukhu manyishi.
Nikhali Paulu, yasinyikha neye, yakalukhana navolelalitimoni lienelo ari," Khuvolelanga mulira lia Yesu Kristo rula ."
litimoni lienelo liamenya nilirula muye isaa yeneeyo.""Lwa vakhongo veve valola vari lisuvila liuvukhala vwavo litsili,
vamenya nivakumila paulu na silas nivavahila musokoni imbeli wavimilili vavo. “Lwavaali nivakhavalera imbeli
wavakhalachi, vavola wari," Vaandu yava valera shileche mulitaala lieru likali. Navo nivayahudi. “Vahana mechitso
kakhatsiananga namalako kavaroma vanyala khwiyema inoho khukhola,"2¢78203031323534353637383940

17

'Iwa vali nivakhavirila mu matala ka Amutipoli nende Apolonia, vatukha mulitala lia Tesalonike mwalisinagogi lia
vayahudi liali. °’khadi Paulo khulondokhana khu mwima kwekwe navo, khandi khumatukhu kavaka Kilisabato yarevana
navo kKhuvirila mulilomoloma, narumishilanga mahandiko matakatifu’navivalilanga nu khuvamanyinya nikilikali kristo
yali atushili khunyakhana nu khwisimukha khurula mu likhutsa yavola,"yesu wa mwilwatsilanga uyu naye kristo".
‘vayahudi valala khuvo khali nende vimilili vanyishi va vandu vakhali nende vugiriki vahuchilila niviyunga na Paulu
nende sila."Navutswa vayahudi valala vakhasuvila vavalolela imbotokha, nivatsia khulera vandu vali ni mima mitamanu
nivalomba shituma nivaranga shileche. vasimukha nivatsia khusera mu inzu ya yasoni nivakhavanga khuvalera khu
shituma shia vandu vosi. "Navutswa lwa vakhaywa khuvanyola vakhwesa Yasoni nende vasuvili valala, khuvahila imbeli
wa vimilili vi litala likali. navo valila nivavola vandu yava vakhulerele vutinyu shia havundu hosi, nunundi vamali
khwitsa mwitala likali lieru. ’khandi Yasoni umali khuvinjilitsa munzu mwemwe, valechelitsanga malako ku mwami wa
Roma khandi vavolanga khuvele nende mwami wundi ulangwangwa yesu.’lwa vahulila vario, vimilili vi litala likali
halalani shituma shia vandu vahenda mwoyo. °Yasoni nende veshie navasinjilila khu mirungu khu vavoholwi. nalwo Iwa
vahuchililwa khurulaho."lwa vwatukha vutukhu vasuvili varuma Paulu nende Sila Khutsia mu litala lia Bereha, Iwa
vatukhayo vinjila mu lisinagogi lia vayahudi. “vandu vahulila likhuva khushila muno, khuvira vandu vilitala lia
Tesalonikes, shichila vahhulishita likhuva nu mwoyo mulala khandi vali vamenya nivasomanga mahandiko matakatifu
shia litukhu, khulola niva nindio kali. “vandu vanyishi khuvo vasuvila, khali vakhali vanyishi vaguriki vali nivahelwa
luyali halala na vasatsa vasuvila.”Navutswa lwa vayahudi vilitala lia Tesalonike vahulila Paulu yilwatsanga likhuva lia
nyasaye mulitala lia Bereha, vasimukha nivatiayo khukhola shileche mu shituma shia vandu. “nalwo lwa vasuvili
varuma Paulu khutsia vwangu khu luchinga lwi inyanza, navutswa Sila nende Timoteo, varikala mu litala lia Bereha.
Pyandu vaheleshitsa Paulu khutukha mu litala lia Athen, varumwa ni likhuva liu khulanga Sila nende Timoteo khwitsa
vwangu khwiyunga naye.lwa Paulu yali navalindanga mu litala lia Atheni, yikosa mu mwoyo kwekwe lwa yanyola
misambwa minyishi mu litala lienelo. “khulwa yako yahangalitsana mulilomoloma mulisinagogi na vayahudi nende
vaguriki nende vandu vayakana navo musokoni shia litukhu."*valala khu vechitsi vekela filosofia ya epikuria nende
sitoiki vahangalitsana mulilomoloma na Paulu. khandi vareva ni shina shia mundu washila khulomoloma uyu
achelitsanga khuvola? valala vachipa, afwananga khuli mwilwatsi wilwatsanga makhuva khulondokhana khu vanyasaye
va vandu vi tsmbia tsindi. valola vario shichila Paulu yilwatsa makhuva khlondokhana khu yesu khandi khuli
yisimushitswa khurula mulikhutsa.*vamanya nivavukula Paulu, nivamuhila mushikhalo shia Areopaga, nivamureva
khwenyanga khumanya liechitso shina lia wechitsanga yili? *vindu via Khuhulilanga nuvola nivicheni khukhutsi.khandi
khwenya khumanya makhuva khulondokhana khu vindu vienevo. *vandu vosi va Atseni nende vacheni vamenyayo
shimalilakhu vwiyangu vwavo khu shindu shiosi tawe, nikhali khuvola nu khuhulishitsa makhuva macheni.”Paulu
yasinjila imbeli wi shikhalo shia Areopaga navola munyi vandu vi litala lia Atheni mali khulola mulimenya lienyu liosi
mwamanya shia shindu shiosi khulondokhana khu idini. “lwa nachenda shia havundu hosi mulitala lienyu likali
nimbenzishitsa vindu via musalakhu nanyola vwali nivwahandikwakhu khu nyasaye wa khwakorwa. khulwa yako woyo
wamusalakhu, khali niva mwamukorwa naye wa mwilwatsilanga nunundi.”’nyasaye walomba shivala nende vindu viosi
vilimu naye mwami wu mwikulu nende lilova shianyala khumenya mu matempeli ka vandu vumbakha na makhono
tawe. “shikhunyala khumukholela mihinzi chi mikhoono chieru khwanyole shia yikomba ahelwi tawe, shichila naye
mwene uhetsanga shia mundu wosi vulamu miuya chiu khwesesa nende shia shindu shiosi.*khandi khurula khu mundu
mulala, yalomba vanu vi tsimbia tsiosi mushivala khu valimenya shia havudu hosi khu lilova.wamanya khale matukhu
ka venyekhanga khumenya khandi havundu ha valitsa khuva nivamenyanga. “kenyekhanga vandu vi tsimbia vakhave
mwami khu vamunyole khuli vikombanga khumumanya khali ndio, nyasaye shiali ihale wene khurula khu shia mulala
khu khutsi tawe.”khuvirila muye khumenyanga khandi khuchendanga khandi khungane vana veru kalivutswa khuli
vahandichi venyu vitsinyimbo vavola khali khutsi khuli vana veve. *lwa khuli vana va nyasaye shikenyekhanga khu
kanakane liva lia nyasaye livele khuli itsahabu noho ifetsa, noho lichina, noho khuli shimanyilu shia mundu yalomba ni
tsinganakani tsietsie.”’khandi mumatukhu ka vandu valolekhanga khuva vamukorwa, nyasaye ya honjela vutswa
navutswa nunundi yenyanga shia mundu wosi uli shia havundu hosi yikanili khurula mu vwoni vwevwe. *'shichila
waviritsa khale litukhu lialitsa khukhalachila shia mundu wosi mu shivala munjila yi likhola liu vulunji khuvirila mu
mundu waya rovola naye wahana shimanyilu khu shia mundu wosi, lwa yisimushitsa mundu mwenoyo khurula mu
likhutsa.”khadi lwa vahulila makhuva khulondokhana khuli vandu vakhutsa valitsa khwisimushitswa khurula mu
likhutsa valala khuvo vamukholela shihenyehenye navutswa vandi vavola khwenyanga ukalushili khulomoloma

makhuva khulondokhana khu likhuvalienelo. *khulwa yako Paulu yarula mushikhalo shia vandu venavo. *navutswa
vandu valala viyunga naye nivasuvila mulala khu vandu venavo ni Areopaga halala numukhali mulala walangwa
DDamera, nende vandu vali nivaliho navo.

18

'nikakhamala khwikholela, Paulu yarula mulitala lia Atseni vatsia mulitala lia korinzo. ’khandi yanyolayo
walangwangwa Akwila wivulwa mulitala lia Poutia, walinavuli mushivala shia Italia nu mukhali wewe prisila, shichila
kilaudia yali wahana lilako vayahudi vosi vavuli mulitala lia Roma yasimukha hatsia khuvalola. °’khandi shichila yali
mulombi wamahema khuli vo, yamenyayo nakholanga navo muhinzukwenoko.'shia litukhu lisabato yahangalitsana
nanavo muliloloma lisinagogi na chelitsanga khuhombelitsa vayahudi nende vaguriki. ‘lwa sila nende Timoteo
vatukhayo nivakharula makadonia, Paulu mwoyo kwekwe kwitsa ikulu, nachelitsa khuvolela vayahudi yesu naye
masiha. ‘lwa vamuhinganyinya nivamunyeka yaleka manasukuya lukushi khurula muinguvu yeye yavavolela masahi
kenyu kave khu mirwi chienyu khuranjila nunundi nzitsanga kKhutsia khu vandu vitsimbia tsindi.’khandi yasimukha
natsia mu inzu yumundu walangwangwa yusita wasalanga khu nyasaye, yali himbi khu lisinagogi. *’khandi mwimilili wi
lisinagogi walangwangwa krisipa yasuvila mu mwami, halala na vandu vosi vi inzu yeye vakorinzo vahulila milwatso
nivabatiswa.’vutukhu vundi mwami ya volela Paulu mumalovolekha khuria navutswa ustilili khulomolomavuchila
khuhonjela nukhulera milembe. “shichila ndi halala hivi mundu avulakhuho atsitsanga khukhusalilitsa vandu vanyishi
mu litala linu na vanje. "khandi yamenyayo khumuhika mulala ni mieli sita niyechitsanga vandu likhuva lia nyasaye.
“navutswa lwa Galiho yali mulondi wakhaviuli wa akaya, vayahudi valangana halala vosi nivakumila Paulu nivamuhila
mushina. “vavola, khuyalanga munduuyu shichila yavolela vandu vasale khu nyasaye munjila ya malako
kambakhananga."navutswa lwa Paulu nali vali himbi khulomoloma Galiho yavolela vayahudi niva ni kilikali muyalanga
mundu uyu shichila vindu vitamanu noho vutamanu vutswa vwa yakhola nyalakhu muhulishitsa “navutswa Iwa lili
likhuva likhuva khulondokhana khu mira nende malako kenyu vene munyi vene mulavitsa kenako shiinyala khu
mukhalachi wi vindu khulinenevo tawe."’khandi yavakhunga khuvula mushina. "navutswa vakiriki vosi vakumila
sosiyene wali nali mwimilili wi lisinagogi, nivamukhuvila imbeli wi shina, navutswa Galiho shiyahenditswa mwoyo tawe.
*Paulu yasililila khumenyayo halala na vasuviri vandi khumatukhu manyishi, yamanya ya valekha niyambukha na
Prisila nende Akwila natsia mu shivala shia Siria yavekwa liswi lielie khulondokhana khuli Iwa yali nilisuhi. “Lwa
yatukha mu litala lia Eteso, yavalekhayo naye ninjila mu lisinagogi khuhangalitsana mulilomoloma na vayahudi.”Lwa
vamureva atsilili khumenya navo khumatukhu manyishi, Paulu yambakhana. *navutswa yavasevula navavolela
kenyekhangandushi mu livukana lia yerusalemi niva nukhulondokhana khulienya lia nyasaye wakalukha khu mulola.
“Lwa yatukha mulitala lia kaisari, yatikulukha yerusalemi khutsia khuha vandu vilikanisa milembe ya manya ya
kholomokha natsia mu litala lia Atiokia. “Lwa yamenyayo khumatukhu mati, yarulayo navirila shia havundu hosi mu
lusomo lwa Galatia nende Firigia natinyilitsanga vasuvili vosi.*Khandi muyahudi mulala walangwangwa Apolo, wali
niyivulwa mulitala lia Eteso, yali mulomolomi mulayi khandi yali wamenya vulayi vwene mahandiko matakatifu.
“mundu mwenuyu, yali wayechitsa muinjila yu mwami na shichila yali nitsingulu muroho, yalomoloma niyechitsa
makhuva katoto khulondokhana khu yesu navutswa yali wamanya makhuva khulondokhana khu libatisa lia Yohana
lionyene. “khandi yaranga khu lomoloma mu lisinagogi vuchila khuria navutswa lwa Prisila nende Akwila vamuhulila
vamuvukula nivamuhila haluveka, nivamuvolela vulayi vwene makhuva khulondokhana khu injila ya nyasaye.”Lwa
yenya khwambukha khutsia mu litala lia Akaya vasuvili, vahandika ibarwa khu vechi vamenyayo vamwinjilitsi lwa
yatukhayo yali nuvukhonyi muno Khu yavo vali nilisuvila khuvirila mu tsimbavasitsia nyasaye. “khandi ya hangalitsana
mulilomoloma havulavu na vayahudi na vakura, navanyinya mumahandiko matakatifu yesu naye masina.

19

'Nakikholekha kari, Apolo Iwa yali nali mulitala lia korinzo, Paulu yakhalakanyila ikulu wu lusomo Iwenolo natukha mu
litala lia Eteso, hayanyola veechi valala. ’yavareva, lwa mwasuvila mwanyola roho mutakatifu? navo vamuchipa khali
khushili khuhulilakhu roho mutakatifu naliho.’Naye yavareva, mwabatiswa Khuvirila munjila shina? vamuchipa,
"khuvirila mulibatiswa lia Yohana. ‘Paulu yavavolela, libatiswa lia Yohana liali liu khikanila khurula mu vwoni,
navutswa vasuvili mu mwoyo wali niyitsanga inyuma wewe naye nali yesu kristo.’lwa vahulila vario, vabatiswa
khuvirila mu lira liu mwami yesu. lwa Paulu yali niyakhavikha khuvo makhono keke, roho mutakatifu yitsa khuvo,
nivaranga khulomoloma mutsinomonomo tsindi nivaprofeta. 'na vandu vosi vali himbi likhomina vavili.’naye yinjila mu
lisinagogi, khandi khu mieli chivaka yalomoloma navo vuchila khuria, nachelitsanga khuvavolela katoto khulondokhana
khu vwami vwa nyasaye. "Navutswa valala khuvo vali vahaka khandi vali vayambakhana khusuvila. varanga
khhulomoloma vindu vitamanu khulondokhana khu injila yu mwami imbeli wi shituma, yamanya yavukula veechi
vandi nivarulaho, yahangalitsana navo mulomoloma vuli khase khosi mu isukulu ya vechitsilamu vandu havundu
halangwangwa Turana. ’kikholekha kario khu mihika chivili khu kalomba vandu vosi vu lusomo lwa Asiia, vayahudi
nende vandu vi tsimbia tsindi nivahulila likhuva liu mwami."'nyasaye yakhola vilolishitsu viukhchenyinya khuvirila mu
makhono ka Paulu. “khandi vitambaya via makhono nende viu khwambala via yali narumishili viayilwa khu yavo vali
nivalwala, navo valwala mu vulwale. ma roho mitamanu nichirula muvo.”vayahudi valala vachenda shia havundu hosi,
nivakhunganga roho mitamanu, varumishila lira liu mwami yesu khulola ndio. nivavola"khukondeshelanga khuvirila

mu lira liu mwami yesu ha Pauli yilwatsanga." "Na khwaliho na vana vishiyayi saba, vu mukali wa vasalisi vosi
vavayuhudi valangwa sikava vakholanga vario.’Navo roho mutamanu yavavolela,"namanya yesu khandi namanya
Paulu, navutswa munyi muli vanga vina?" *mundu wali na roho mutamanu muye yasila nakwa khuvo manakur vosi
nitsingulu yavarumula tsingumi vutamanu muno nivilukha nivali shiekenye. "lwa vaguriki nende vi litala lia Efeso
vahulila vario, vosi varia, ma nivahana vukhumi khu lira liu mwami nyasaye.*Vanyishi khu vasuvili vitsayo niviyema
havulavu, khandi nivavola imbeli wa vandu mima mitamanu chiavo mitamanu chia vali nivakhola. “vandu vanyishi
vakholanga vukhumu, valera vitapu vienevo halala, nivavisamba imbeli wa vandu vosi vavalitsa vukuli vwi vitapu
vienevo, nivanyola vutukhanga ifetsa vitonye tsihelefu makhomi karanu. “’khulwa yako, likhuva liu mwami lia manya
lialanda shia havundu hosi khandi nilitsilila khuva nitsingulu.”Lwa vindu yivi viakholekha Paulu yakanakana mu
mwoyo kwekwe khukhalakanyila makadonia nende Akaya, khutsia yerusalemi yavola lwamba nina khatukhayo,
natsiakhu khandi mu litala lia Roma. “khu lwa yako ya manya ya ruma vakhonyani veve vavili, Timoteo nende Evasito
khutsia mekadonia naye mwene yatsilila khumenyakhu matukhu mati mu lusomo Iwa Asia.”Mumatukhu kenako khwali
ni shileche shinyishi mu litala lia Efeso. “’Khandi mundu mulala mwiranyi wi vivia yalangwangwa Demeturio yalomba
vindu vinyishi khurula khu ifetsa kachila ya lera vukhala khu yemwene nende vahinzili vandi veve. *Yavalanga halala
na vahinzili vandi vakholanga muhinzi khuli kwekwe navavolela, vandu munyi mwamanya khunyolanga miandu chieru
khurula khu muhinzi yuku?**Munyi vene muloli khandi muhulili makhuva ku mundu Paulu akholanga, shikali mu litala
lia Efeso lionyene tawe, navutswa shia havundu hosi mu lusomo Iwa Asia avolelanga vandu ndi vanyasaye va vandu
valomba shivali vanyasaye tawe na vandu vanyishi vali khuluveka lwelwe. “vutinyu vwa kKhuli navwo vuvele vuri,
muhinzi kweru khunyala khunyola lira litamanu khandi shikali ni kenako konyene tawe navutsa vutinyu vundi vwa
khuli navwo ni litembeli liu musabwa mukali lia Diana, shilili nuvukhonyi tawe, kenyekhamga vukhumi vumusambwa
kwenoko vwononyinywi shichila nakwo kwa vandu vulusomo lwa Asia nende shia avundu hosi mushivala vasalakhu.
*lwa vandu venavo vahulila makhuva kenako vali nu vurima valanjilila nivavola Diana litala lia Efeso, wayitsula
tsingulu tsinyishi. “vukoyanu vwalanda hia havundu hosi mu litala lia Efeso vakumila Gayo nende Avistilika vandu va
makadonia navo vachendanga halala nende Paulu, nivavahila mu shikuri shi mivayo.*Paulu yenya atsi khwinjilila mu
shituma shia vandu venavo navutswa vechi vamwikalila. *'vimilili valala vu lusomo lwa Asia nivali valina va Paulu,
vamurumila likhuva liu khumukhonya avuli khwinji;a mushikuri shi mivayo. *navutswa vandu valala valanjililanga
shilalala na vandi lukanu, ma shikhalo nishikoyana shichila valala khuvo shivali nivamanya shivune shichilanga
nivakana halala tawe.”khulwa vandu valala vamanya vavola vari Alekisanda naye wachila vindu vienevo nivikholekha
ma vayahudi nivamusinjilitsa imbeli wavo. Alekisanda yachela mukhono kwekwe mu van du vahonjele navola makhuva
keke mwene ku khwishinga. *navutswa lwa vamanya nu muyahudi, vosi valanjilila halala khu tsisa tsivili nivavola
Atemnisi ni witsingulu mu litala lia Efeso.*navutswa muhandichi wi litala, yavolela vandu vahonjele. vavolela munyi
vaefeso vashianje ni vina uli munyi wakhamanya litala lia Efeso nalio litempeli lilimu nu musambwa kwi tsingulu ku
munasaye Diana kwakulukha nukurula mwikulu. *mundu avulakhuho unyala khwambakhana vindu yivi, khulwa yako,
muhonjele mamuvuli khukholakhu shindu shiosi shitamanu. “navutswa muleri vandu yava hanu, khali niva shivahuvi
mu matempeli keru noho khunyeka nyasaye weru wi shikhali tawe.*niva Demeturia nende vahinzili vehie valola
vutamanu khu mundu wosi vakare havulavu nende vimilili vwi tsisomo vanyala khuyalilwa iweneyo. *navutswa niva
muli ni likhuva lindi likali khuvira lienelo liu khukholelwa, linyala khuviritsilwa havulavu mu shikhalo shia vandu.
“khulondokhana khu kakholeshe nunundi khunyala khuyalwa khulwa khukhola shileche khuvulakhu shivune shia
khunyala khuhana khwishinga khu vukoyanu vwenovo tawe.

20

'Lwa shileche shiali nishiakha vwa, Paulu yalanga vechi khuvavolela makhuva ku khuvatinyilitsa, yasimukha natsia
mekadonia. ‘Lwa yali namali khukhalakanyila shia havundu hosi mu tsisomo tsienetso khandi niyakhatinyilitsa vandu
na makhuva manyishi, yatukha mu litala lia vakuruki. °Ya menya yo khumieli chivaka Iwa yali nali himbi khwambukha
khutsia siria, vayahudi vali vamwikoneshe naye yakanakana khuvirila makadonia.'Na mundu walangwangwa sopateri
wali mwana wa piria, Aritarika nende sekunda vilitala lia bereha Arisitarika nendesekunda vilitala lia tesalonike, goyo
wilitala lia Deribe, tukikasi nende trutina vu lusomo lwa Asia, nende timoteo navo natsia naye mulusomo lwa Asia.
*vandu venavo navo varanga khwimila imbeli, niva mulindila mulitala lia turoha. ‘navutswa khnwambukha nu khurula
mu litala lia filipi, Iwa mulukha kukhulia mukati kwalombwa vuchila mamela kwali nu kuvwele matukhu karanu
nikakhavira khwiyunga navo mu litala lia turoha wa khwamenya khu matukhu sapa.’litukhu likhuranga lilisitsa, vechi
vosi vitsa halala nukhulia shiukhulia shia halala. Paulu yalomoloma khu vandu, khandi natsilila khulomoloma khutukha
hakari mu vutukhu shichila yali natsitsanga khurula mulitala lienelo khulitukhu lialondakhu. *khandi tsitaha tsinyishi
tsiakha vulavu munzu yi korofa ya vakanilamu.’musatsa muvukha walangwa ngwa Ahutuka yali wikhale mu litirishab
yaranga khurengetsa, lwa Paulu yalomoloma khuluhono tsindolo tsiamukumila, yakukha nakwa hasi khuvirila mu
litirisha khurula mu gorofa ya khavaka ma nivamunyola umali Khukhutsa. "Navutswa Paulu yikha hasi,
namukhumbelela navola mukhahenda mwoyo tawe shichila vulamu vwevwe vushili muye."Paulu yakalukha mugorofa
nameka mukati nalia, yalomoloma navo khuluhono khali khutukha mu mavwevwe, yamanya yarulaho. *vavukula musa
muvukha mwenoyo nivamuhila ingo nashili mwoyo. manivaleminywa muno mu mioyo chiavo.”Navutswa lwa
khwisundakhu hambeli khu imeli khwambukha nikhutsia mu litala lia Asosi wa khwaninyinya Paulu mu imeli yali

ukhuvolele khukhole khurio.shichila yenyanga kKhutsiayo Khuvilenje. “lwa yakhunyola nu khuli Asosi. khwasinjilitsa
imeli naninamu nukhutukha mu litala lia mitulene.”litukhu lialondakhu, khwambukha nu kutukha mulitala lia
kihosilitukhu liakhavili lialondakhu khwambukha nukhutsia havundu halangwangwa samosi, litukhu lia khavaka
khwatukha mu litala lia mileta. *Paulu yali ninganakani yukhutsilila nuluchendo Iwelwe vuchila khusinjilakhu mu litala
lia Efeso shiyenya khumalila vwiyangu vwevwe mu lusomo lwa Asia. yali nilienya liu khutukha vwangu yerusalemi
kanyalikha ku litukhu lia pentekoste.”Ilwa Paulu yali niyakharula mu litala lia melita yarumana likhuva mu litala lia
Efeso khu vasakhulu vi likanisa niyenyanga vakone navo. “lwa vatukha khuye yavavolela, munyi vene mwamanya khuli
lwa namenyanga na munyi khuranjila khulitukhu liu khuranga natukha mu lusomo lwa Asia. “Narumishilanga mwami
nu mwoyo ku vwichehitsi nu khulila malika, khali niva nikhutsila mumachelitso khulondokhana vayahudi vali valoshitsi
khunzira. “mwamanya shinamuria khumuvolela makhuva kali nuvukhonyi khu munyi lwa nilwatsanga khandi
ninzechitsa vandu havulavu khali mutsingo tsienyu tawe. “navolela vayahudi nende vandu vi tsmbia tsindi vuchila
khuvisa, kenyekhanga vikanili khurula mu vwoni vwavo khurula khu nyasaye khandi vasuvili mu mwami weru yesu
kristo.”’Nunundi Roho mutakatifu anzimililanga khutsia yerusalemi, navutswa shimanyikhu shianzitsanga khunyolayo
tawe. ®*Namanya shia mulitala likali liosi,Roho mutakatifu naye wanjelihitsa ichela nende manyakhano kanindilila.
“Navutswa shimbukulanga vulamu vwanje khuva ni shindu shikali tawe, menyanga vutswa khurweshitsa muhinzi
kwanje, khandi male vutswa muhinzi ku mwami yesu yamba khole khwilwatsa ivanjeli yitsimbavasi tsia nyasaye.
“Navutswa manyi vulayi mundu avulakhuho mu munyi vosi wa nachendelela ninzilwatsanga vwami vwa nyasaye ulitsa
khulolakhu mumoni mwanje kKhandi. “khulwa yako wenyanga khumuvolela nunundi, ndi museletse khurula mumasayi
ka vandu vosi. “shichila shinamuvisa khumwilwatsila lienya lia nyasaye liosi tawe.”mwihenze vene vulayi, mulindi
shiayo shiosi shia Roho mutakatifu yamuha khusinjilila. makhandi muve vayi vi likanisa lia nyasaye, lia mwene yakhola
khuva lielie khuvirila khu masayi ku mwana wewe wonyene. “manyi vulayi lwamba ninzili vihulukhu vilinjila mu
munyi nukhusalanyinya shiayo. khali valala Khu munyi vene mulitsa khukoyanyinya katoto, nimuvolela vasuvili vuveyi
khu valonde.”khulwa yako muve vacheli, khandi mwitsushitsi khumanya nali namenya ninzechitsanga munyi khu
mihika chivaka, vutukhu na mbasu nindilanga milika. *musalilanga nunundi khu nyasaye amulindi khandi munyole
likhuva li tsimbavasi tsietsie, lili nitsingulu tsiu khumumbakha nukhumuha tsikhavi tsia nyasaye yenyanga vandu vave
natsio vosi.”shikali nikombakhu ifetsa noho itsahabu noho inguvu yu mundu wundi tawe. *munyi vene mwamanya
nakhola muhinzi na makhono kanje, khu nyole shia nyenyanga. *“Namumanyinya shia shindu shiosi khuli khunyala
khukhola mihinzi munjila yu khukhonya vandu vateshele nukhwitsushitsa makhuva ku mwami yesu mwene yavola, ali
ni ikhavi mundu uhananga khuvira unyolanga.”lwa yali namali khulomoloma yasikama navo vosi hasi nivasala. “vandu
vosi valila, nivamukhumbelela Paulu nivamuha milembe chiu khukholelana malayi. *vavelelitswa Khushila muno muno
khulondokhana khu makhuva ka Paulu yali navoli, valitsa khuvula khumulolakhu khandi. khulwa yako vasimukha
nivamuhila mu imeli.

'Iwa khwali nikhwakhavasevula nivakhatsia khwambukha nukhutsia vulunji nukhutukha havundu halangwangwa Kkosi.
lutukhu lialondakhu khwatukha Rodesi wa khwarula nukhutsia mu litala lia Patara. “lwa khwanyola imeli yu khutsia mu
litala lia Foenike khwaninamu nikhutsia.’lwa khwatukha havundu ha khunyala khulola shisulu shia saipurasi,
khwambukha nukhutsia khuluveka Iwa siria, khwatukha mu litala lia Tiro ha imeli yali nitsitsanga khwishitsa misiko
chiali muyo. ‘khwanyolayo vasuvili valala nukhumenya halala navo khumatukhu saba, navolela Paulu khuvirila mu
tsingulu tsia Roho mutakatifu avuli khutsia yerusalemi.’Navutswa lwa matukhu keru kukhwikhala navo kali
nikakhavwa, khwarulayo nikhutsilillila nuluchendo lweru. vandu venavo vosi, halala na vakhali vavo nende vana vavo
vakhuheleshitsa khurula mu litala likali. khwasikama Khuluchinga lwi inyanza nu khusala. ‘lwa khwali nikhwahelelana
vene milembe shia mulala khwatsia khunina mu imeli navo nivakalukha ingo.’khwatsilila nuluchendo lweru khurula
mulitala lia Tiro, nukhutukha mu litala lia Putolemahi ha khwahana milembe khu vasuvili, khandi ni khwikhala navo
khulitukhu lilala. *khulitukhu lialondakhu khwarulayo nukhutukha mu litala lia kaisairia. khwinjila mu inzu yu
mwinjilitsi walangwangwa Filipu, wali mulala khu vandu saba vali nivarovolwa mu yerusalemi nu khumenya naye. ‘yali
na vana vakhana vane vali nivashili khutsiakhu tsikhali navo vali ni shihanwa shiu khuprofeta.”lwa khwali
nukhwakhamenyayo khumatukhu manyishi muprofeti Agapu yatukhayo narula mulusomo lwa yudeya. "'yatukha ha
khwali navukula lukhanda lwa Paulu navoha makhono keke nende vilenje vievie, nvola Roho mutakatifu avolanga ndi
vayahudi va yerusalemi valitsa khumuvoha mwene lukhanda yulu, nukhumuhila khu vandu vi tsimbia tsindi.”lwa
khwahulila khurio khutsi nende vakhaliho khwakaya Paulu avuli khutikulukha yerusalemi. *khulwa yako yachipa " ni
shina shia mukholanga lwa mulilanga nu mumbelelitsa mwoyo kwanje?nzirecheshe shikali khuvohwa muchela
mwonyene tawe, navutswa khali kKhukhhutsila mu yerusalemi shichila lira liu mwami yesu kristo “lwa khwakhaywa
khumuhombelitsa, khwatsilila khuhonjela nikhali khwamuvolela lekha lienya liu mwami likholeshe. *lwa khwali
nukhwakhavayo kKhumatukhu manyishi khwarulayo nukhutsia yerusalemi. ‘°valala khu vasuvili vilitala lia kaisaria
varulayo na khutsi nivakhuhila mu inzu yu mundu walangwangwa munasoni, warulanga mu shisulu shia saipurasi
khwenyekhanga khumenye nu mundu mwenoyo. yali mulala khu vasuvili vali vukhuranga.”lwa khwatukha mu
yerusalemi vasuvili vakhwinjilitsa nuvuyanzi. *litukhu lialondakhu, Paulu yatsia na khutsi khulola Yakobo khali
vasakhulu vosi valiho “Iwa . yavaha milembe, yavavolela shia shindu shiosi shia nyasaye yali nakholi mu vandu vi

tsimbia tsindi khuvirila mu muhinzi kwekwe.”lwa vahulila vario, vitsominya nyasaye nivamuvolela, musuvili washieru,
unyala khulola mwene vasuvili tsihelefu vamenya mu vayahudi, khuli vosi vali ni lienya liu khulonda malako. “vamali
khuvolelwa makhuva khulondokhana khu yivi khuli wechitsanga vayahudi vosi vamenyanga mu vandu vi tsimbia tsindi
kavolanga vavuli khusheva vana vavo noho khulonda mima chieru.”khulwa yako, ni shina shia vanyala khukhola?
valitsa khuhulila likhuva umali khutukha *navutswa kKhuli nende vandu vane hanu vamali khwisuha. *vukula vandu
yava utsi navo khukhola mulukha kukhwitakasa nukhuvarunjila mirungu chienyekhanga, khu vaveche liswi liavo khu
shia mundu wosi alitsa khumanya vindu via vavolelwa khulondokhana khu yivi shivili via toto tawe. navutswa yivi
mwene umenyanga khulondokhana khu malako ka musa.”Ne khumakhuwa kabamahanga abasuubira, khwahandiika
obhukalachi bweefwe, mbu balobe ebindu bie misango ebimaalirwe ebifwanani, nende amatsayi nende ebimichirwe
nende obuheyi. “Kho Paulo yabukula abasaatsa abo, mana mukamba niyekasia ninabo niyenjira mukanisa namanyia
aketsinyanga tsio khusikha olwa tsiakhaba nitsihweere, okhuula olwa eshihanwa shiakhabe nishihaanirwe khubuli
mulala khubo.”Lwa matukhu sapa kali nikali himbi khuvwa, valala khu vayahudi vali nivarula mu lusomo lwa Asia, lwa
va mulola mulitempeli vavwanyinya mulilu mushituma shia vandu vosi nivamukimila. *Valanjilila nivavola, munyi
vaisraeli, khukhonyi uyu naye mundu utsitsanga shia havundu hosi, niyechitsa vandu khuhinganyinyavaisraeli, malako
ka musa, nende litempeli yili khumeta khu kenako, wayinjilitsa vandu vitsimbia tsindi mu litempeli khandi wamala
khwononyinya havundu hatakatifu hanu. *Vavola vario shichila vali valoli trofima wilitala lia Efeso Paulu mu litala
lienelo vali ninganakani anyala khuva wamwinjilitsa khu mu litempeli”shile shiatsililila khulanda shia havundu hosi
mulitala lienelo vandu vosi vilukhachila khulala nivatsia khukumila Paulu vamukhwesesa khurula mu litempeli, ma
miliango chilitempeli nichikalwa vwangu. *Lwa vali nivachelitsanga khuli vamwira, mwimilili wa vasikali varoma
yanyola likhuva shieche shili mu yerusalemi.”Yavukula vwangu vimilili vasikali nende vasikali, nivatsia vwangu mu
shituma shia vandu lwa vandu vamulola nali na vasikali, valekha khurumula Paulu. *Mwimilili wa vasikali mwenoyo
yatsia nakumila Paulu navola avohwi ni minyololo chivili manareva "manareva mundu uyu ni vina khandi nishina
shiakholi?*Vandu valala mu shituma valanjilila shilala na vandi lukanu shileche shialiho, khali nikalomba mwimilili wa
vasikali khuvula khumanya kali kakholeshe yavolela vandu veve vahili Paulu havundu havasikali vamenyanga. *Lwa
yatukha khu viko via khwinjilaho, vasikali valala khuva vamuchinga, shichila shituma shia vandu vali valulu muno.
*Navovosi vamulondanga nivalanjilila, nivavola "mumwiri".”Lwa vasikali vali nivali himbi khuhila Paulu havundu ha
vasikali vamenyanga, Paulu yareva mwimilili wa vasikali, unyala khumbakhu vwiyangu khuvolelekhu likhuva naye
yamureva unyala khuva wamanya luguriki? *Niva nikario, shiali nivi mumisiri waranjitsa shileche shia mahingani
mumatukhu kavira, niwimilila makahidi tsielefu tsine khutdia mushiangalangwi navo nivali viri.”Paulu yamuchipa"inzi
ndi muyahudi wivulwa mu litala lia Tarisa mu lusomo lwa kilikia, nindi mundu wi litala liamanyikhana muno. nuyanza
mbe vwiyangu vu khulomolomakhu na vandu yava. “lwa yamuhuchilila, Paulu yasinjila khu viko viukhwinjila nachela
mushituma mukhono vahonjele. lwa vosi vahonjela, yalomoloma khuvo mulihebrania navola,

'vasatsa vashianje nende vatata , mbulishitsikhu lwa mbolanga makhuva kanje ku khwishinga imbeli wenyu lwa
vahulila nalomolomanga muluhebrania vatsilila khuhonjela ma natsilila khuvola.’Ndi muyahudi wuvulwa mu litala lia
Tarisa mu lusomo lwa kilikia, navutswa vatushila hanu mu yerusalemi khuli mwechi wechitswa na Gamalieli, navolelwa
mivalo ka vakuka veru, khandi nali wayihana nu mwoyo kwosi khu nyasaye, khuli Iwa munyi muli hanu nunundi.
‘Natambitswa khali ninzira vandu valondanga injila yu mwami. nakumila vandu vasatsa nende vakhali nivavoha
muchela. ‘mukali wa vasalisi vosi nende shikalo shiosi vanyala khuhana vushiahidi mbolanga katoto khali vambetsanga
tsibarwa tsiu khuhila khu vayahudi vashianje vi litala lia amasika. natsitsayo khukumila vandu valiyo nukhuvalera
nivavohelwi yerusalemi khwitsa khusalilitswa.’lwa nali nindi khuluchendo Iwanje, nindi khutukha mulitala lia
Damasika, himbi mbasu hakari nonoho vulavu khurula mwikulu vwasashila shia havundu hosi. 'Nakwa hasi nimbulila
mwoyo nikumbolela saulu, saulu shichila shina undambitsanga? *Nareva mwami uli vina?nambolela ninzi yesu wa
Nazareti wa utambitsanga.’vandu vali nivali ninzi valola vulavu vwenovo, navutswa shivahulila mwoyo kwa oyo
yalomolomanga ninzi tawe. "Namureva mwami nishina shianyala khukhola?mwami yambolela, sinjila utsi mu litala lia
Damasika valakhuvolela shindu shiosi shia wenyekhanga ukhole. "lwa nakhaywa khulola shichila vulavu vunyishi
vandu vali ninzi vangumila mukhono nukhunzimilila Khutkha mu litala lia amasika.*Kwali nu mundu walangwangwa
Anania mulitala lia damasika yali mundu wali niyihana nu mwoyo kwosi khulonda ka malako kavolanga,"“Khu lwa yako
yambolela, nyasaye wa vakuka veru yakhurovola umanye lienya lielie khandi ulole murukishi wewe wi likhola
liuvulunji, nu khumuhulila mwene nalomolomanga. "Nivi mwene ulitsa khuva mushindi wewe khuvolela shia mundu
wosi makhuva khulondokhana khu vindu via uloli khandi nuhulila. **Shichila shina utsilili khulindilila? sinjila ubatiswi
vwoni vwovwo vurulitswiho, Iwa uva nusalanga khuye."Lwa nakalukha yerusalemi, khandi Iwa nali nisalanga mu
liternpeli nalola malolo. *Nalola mwami nalomolomanga khwinzi nambolela, khola vwangu uruli mu yerusalemi,
shichila vandu vali hanu yava shivanyala khuhuchilila vushiahidi vwovwo khwinzi tawe."’khandi na chipa, mwami vene
vamanya vulayi natsitsanga mu masinagogi khukumila nu khurumula vandu vasuvilanga yivi. “Lwa mushiahidi wowo
stefano yirwa, inzi naliho mwene, nisalamga khu lirwa lielie khandi nininde tsinguvu tsia vandu vali nivamwiri. *Nalwo
lwa mwami yambolela, rula hanu shichila nitsa khukhuruma ihale khu vandu vi tsimbia tsindi.”vandu vahulishitsa,
navutswa vandu venavo vanjilila ikulu nu mwoyo mukali nivavola"murulitsiho yirwi, avuli khutsilila khuva mwoyo,'

®valanji;lila nivachinga tsinguvu tsiavo ikulu, nivasiuva lukushi mu vushindu. *mukali wa vasikali yahana lilako
vamukumili vamuhili mulumande nukhuhenzelitsa shivune shichilanga vandu nivalanjilila nunjila yeneyo shichila ye.
“Navutswa lwa vali nivakhamuvoha khu mikoye Paulu yareva mwimilili wavo wali nasinjiliho, malako keru kanyala
khuhuchilila muroma khuvowa nashili khukhalachilwa ukholi vutamanu vwosi. “Ilwa musikali mwenoyo yahulila ario
yasimukha natsia khu mwimilili wavo namureva ni shina shia wenyanga khukhola? mundu uyu nu muroma.”nalwo lu
mwimilili wavo yasimukha natsia khu mulola namureva, mbolela ni kilikali unyala khuva uli muroma? *mwimilili wavo
yamuvolela inzi narunga murungu munyishi khukholwa muroma na Paulu. yamuvolela inzi nivulwa vutswa khli
muroma. “vandu vali himbi khumureva marevo varulaho vwangu na mwimilili wavo naria shichila yali wakhamanya
Paulu nu muroma, khandi shichila yali wamuvoha niminyololo.”Navutswa litukhu lialondakhu mwimilili wavo mukali
yikomba shivune shichilanga Paulu nayalwa nende vayahudi khulwa yako yavoholola Paulu khandi nahana lilako,
vasalisi vakali nende vishikhalo vosi khwakanila halala naye Paulu yasinjilitswa imbeli wavo.

'khandi Paulo, yaheenza muvandu vishikhalo, navola, vamwiru vashanje tsinganakani tsianje nitsi ndahi muno,
namenya imbeli wa nyasaye khutukha nunundi. ‘Mukali wa vasalisi anania navavolela vali ni vasichinjili imbi khu paulo
vamusamule khu lusee. ‘Paulo yamuvoolela nyasaye alakhurumula hive, lisisi liavekhwa ilanji indevu. wikhole yaho
khukhalachila khulondokhana na malako nive umenekanga malako, lwa uhananga lilako samulwi?*vali nivasinjile himbi
khuye vavola, toto, unyala Khunyeka mukali wa vasali vosi wa nyasaye? *Paulo yavolashimbele nimanyi, vamwiru tawe
nali mukali wa vasalisi sichila kahandikwa ukhulomaloma khu shindu shitamanu khumwami wavandu vovo.’lwa Paulo
yamanya valala ni vasudukayo, navandi ni vafirisayo, yalaanjilila mu shialo navola, munyi (vamwiru )vashianje inzi nu
mufarisayo, mwana wa farisayo. (khalachilwangwa)hanu shichila lisuvilitswa handi nalio liu khwisimusitsa lia vakhutsu.
’lwa yali ni yakhavola khwali nilingana lia mafarisayo na masudukayo ma shituma nishiavukhanamu. *shichila
vasudukayo vavolanga khwisimukha khurula mulikhutsa, tsinjelosi noho roho virulaho, navutsswa vafarisayo vasuvila
mu vindu viosi.’khandi vasinjili khulanjilila, valala khuvandinji vali khuvafarisayo vasinjili, nivakhangalitsana, nivavola,
shiukhulolakhu vutamanu vosi khu mundu huyu, haundi nikilikali roho noho injelosi yalomoloma khuye?
“mukhangalitsikali nu vululu, nikalomba mwimili wa vasikali khuria Paulo yakhavulanyinywa muvitonye. yavolela
vasikali veve vakholomoshe vatsikhurulitsa Paulo muvo, vamuhile havundu havasikali vamenya."'vutukhu
vwalondakhu,mwami yasinjila himbi naye, navola, uve nikholoi ingali lwa umali khuhana vushiahidi vwovwo khwinzi
muyerusalemu nindio khandi utsitsanga khuhana vushahidi vwovwo mulitala lia roma.”’mumavwevwe, vayahudi valala
vakane nivaloshitsa kavakhola visuhitsana vene shivanyala khulikhu noho khungwakhu nivashili khwira Paulo tawe.
Pyavo visuhitsana vali vanyishi khuvira makhomi kane."“vasimukha nivatsia khuvasalii vakali nende vasakhulu,
nivavola vosi khwisuhitsane shiukhunyala khuliakhu nukhushili khwira Paulo tawe. *munyi halala nende vasakhulu
vishikhalo voleli mwimilili wa vasikali, nukhwikhola mwenyanga | khumanya katoto kachilanga nayalwa, muvoleli
amulere mushina shienyu, na khulitsa khuva nukhwirecheshe khumwira nashili khutukha hanu.**khotsa wa Paulo,
yahulila kavali nivaloshitsi khulwa yako yasimukha natsia khwinjila havundu havasikali vamenyanga, navolela Paulo.
"Paulo nalanga musikali mulala khu vimilili namuvolela "hiilamuvukha uyu khu mwimilili wa vasikali ali na makhuva
ka yenyanga khumuvolela.*yamuvukula, namuhila khu mwimilili wa vasikali, namuvolela muvohe ulangwa Paulo,
ambolere Khulerele muvukha uyu, sichila ali na makhuva ka yenyanga khukhuvolela. “mwimilili wa vasikali
yamukumila mukhono, na musunda haluveka namureva ni shina shia wenyanga khumbolela.”yavola ; vimilili vayahudi
vahuchitsane vakhureve uhili Paulo imbeli wishikhalo mukamba nu khwikhola ndishikhalo shienyanga katoto
khulondokhana khu Paulo. *navutswa uvuli khuvahulishitsa: shichila khulitsa khuvaho navandu vanyishi khuvira
makhomi kane, nivivisi nivamulindanga visuhitsane vene, shivanyala khukakhuno khumuwakhu shindu shiosi nivashili
khumwira Paulo tawe khandi valindililanga uvavolele ka vakhola?’Murumishi wa vasikali yamusevula, namuvolela,
ukhavolelakhu mundu wosi makhuva kammbolele tawe. *"" mwiimilili wa vasikali yalanga valli khu vasikali veve
navavolela,"murecheshe vasikali tsimia tsivili, khandi vitsifarasi makhomi saba nende tsimia tsivili va marimu.khutsia
mulitala klia Kalisaria tsisa tsivaka tsiuvutukhu. *Khandi muhe Paulo tsifarasi tsianinakhu, mumuchenditsi vulayi
khutukha khu gavana Felikis.”*Yahandika ibarwa ilimu na makhuva yaka. “Kilaudia, Lusiha, khu yivi gavana Felisikisi
wahelwa luyali nyola milembe. “Vayahudi vakumila mundu uyu nivava himbi khumwira. nanyola ndi numuroma ninzia
na vasikali vanje nimuhonyinya.”Nenyanga manye shivune shichilanga nivamwichishila khu muhili mu shikhalo shiavo.
*Nanyola yakhalachilwa khu makoso khulondokhana khu malako, khu shikhwaliho ni likhalachilwa liu khwirwa noho
khuhilwa muchela tawe. *Lwa navolelwa valoshitsili khuli vamwiru, namuruma khu yivi vwangu navolela vandu
vamuyalanga vakhulere imbeli wowo vindu vichilanga nivakhuyala.”Vasikali vakhola khuli vavolelwa, nivavukula Paulu
muvutukhu vwenovo nivamulera khu Antipatiri. “Mumavwevwe vasikali vanyishi valekha vitsifarasi vatsilili nu
luchendo naye. *Lwa vatukha mu litala lia kaiseria, vavukula ibarwa ya vali nayo nivaha gavana nivalavushitsa Paulu
khuye.*Gavana yasoma ibarwa yeneyo, nareva mundu uyu ni walusomo shina, yanyola arulanga mu lusomo Iwa kilikia.
*Yavola nzitsanga khuhulila makhuva koko lwa vandu vakhuyalanga valitsa khuva nivatushi hanu. yahana lilako Paulu
alindwi mu inzu yu mwami Herode.

'matukhu karanu nikakhavira, Anania mkali wa vasalisi yakholomokha natsia na vasakhulu valala nende wasomela
malako teritula valolekha imbeli wa gavana, nivayala Paulo. ’yalangwamu, materitula naranga khumuyala navola, lola
liamiha liolio liu vusitsa lia khulera milembe khumatukhu manyishi, khandi likalukhana lilahi linyishi likholekhanga
khukhonya shivala shieru. °’khwinjilitsa kenako shia havundu hosi khandi khukhusanditsanga khase khosi.‘navutswa
shimbukula vwiyangu vunyishi tawe, khusayanga nuyanza uve nu mwoyo mulahi khandi uhulishitsi murwimbi ka
khuvolanga. °)khumali khunyola ndi munduyu nu mutamanu khuvira shichelo nu mundu uranjitsanga shileche
muvayahudi shia havundu hosi mu shivala khandi neye mwimilili wa mkanda kwa vanazare. ’khandi yachelitsa
khwononyinya litembeli, nu khumukumila. khwaviritsa khumukhalachila khulondokhana khu malako keru vene.
mavutswa mwimilili wa vasikali lusina yatukhaho na mbukula nitsingulu tsii shiliru nukhumurulitsa mumikhono cheru.
*khulwa yako. Yohana lilako vandu vamuyalanga vatushi imbeli wowo niva unyala khurunishitsa mundu uyu ulanyola
katoto khulondokhana khu vindu vichilanga nu khumunyala. *‘wayahudi viyunga mu makhuva kachila nayalwa, nivavola
kosi ni katoto.’khulwa yako, gavana yaha Paulo vwiyangu alomolome, ma navola manyi vulahi ndi khumihika minyishi
khandi ndi nuvuyanzi khuvola makhuva kanje ku khwishinga imbeli wowo. "'niva unyala khurunishitsa mwene,
ulanyolandikhuli matukhu likhomi na kavili kashili khuvirakhu khurula ninzala khusala mu yerusalemi. “vandu yava
shivanyola nimbangalitsa na mulilomoloma nu mundu wosi mu litempeli noho nimbwananga mulilu mu shituma shia
vandu mubasinagogi, noho havundi handi hosi mu litala likali tawe. “shivanyala khwivalakhu vulahi vwene shivune
shichilanga nivanzala nunundi tawe.“navutswa mbuchilili imbeli wowo sala khu nyasaye wa vakuka veru, lwa injila yu
mwami yamanyikha, ya vavola nu vulehi suvira khandi mushia shindu shiosi shihandikwa mlilako khandi vu vitabu via
vaprojeti. °ndi ni lisuvila lilala mu nyasaye, khuli venavo vali nalio vene, kKhalitsa khuva nilisimukha khurula mulikhutsa
khurosi valahi na vatamanu. “ninzi njelitsanga khase khosi mu tsimgakani tsianje tsiu makari khukhola vulahi imbeli wa
nyasaye nende vandu'’khulwa miaka minyishi natsiyo khuhilila vandu vamanani vishivala shianje isadaka nende
vihanwa. “lwa nali nikholanga kenako mu litembeli nindi mutakase, shinanyolwa mushituma nikholalanga shileche
tawe, nikhali khwali nende vayahudi varula mulusomo Iwa Asia. *navo venyekha vave nivalolekha imbeli wowo
vanzale, niva vanyala khuvola sshindu shitamanu, shia valola nikholanga.”’noho leshi vandu vali hanu yava vene vavole
vutamanu vwa valola nikholanga, Iwa nasinjila imbeli wi shikhalo. *nikakhali shindu shilala shia nalanjililila, lwa nalila
nasinjila imbeli wavo nimbola, shichila lisimukha lia vakhutsu nashio shichilanga nikhalachilwa imbeli wenyu.
“Navutswa FeliKisi, yali nu vucheli vunyishi khulondokhana khu injila yu mwami yamanyinya, yasinjilitsa shiyalo
navola, lwa mwimilili wa vasikali Lusia atukha, nakanakana khu vindu vichilanga nivakhuyala. “Yahana lilako khu
mwimilili wa vasikali,Paulo alindwi, navutswa amuvohololekhu hatiti, khandi ahuchilili valina veve vamuhe shia
yenyanga.*Matukhu mati nikakhavira gavana Felikisi yatukhaho nu mukhali wewe Durusila wali nali muyahudi,
yarumana Paulu alerwi imbeli wavo manamuhulishitsi khuli yalomolomanga khulondokhana khu lisuvila mu yesu
kristo *Lwa Paulu yatsilila Khwivala makhuva khu likhola liu vulunji, khwilinda munjila inddayi, khandi khandi litukhu
liu khukhalavhilwa Felikisi yaria navola"luvwele nuyanza rula hanu nakhulanga ninyoli vwiyangu.”Yali nilisuvila isaa
yeneyo Paulu alamuha asoya yali wamenya namulanga shia khase khosi, alomolome naye “Iwa miaka chivili chiali
nichiakhavira, paroko Felisto yakholwa gavana havukono ha Felikisi. Felikisi yalekha Paulu muchelashichila yenyanga
khuyanzinztsa vayahudi.

'Fesito niyakhatukha mulusomo lwenolo yarula mulitala lia Kaisaria natsia Yerusalemi. *Vasalisi vakali nende vimilili va
vayahudi vamuvolela makhuva kukhuyala Paulu vavolele Fesito *vamusaya avalerele mu Yerusalemi; vali valombi
vucheli vukhumwirila khunjila.'navutswa Fesito yavachipa Paulu umali khukumilwa khuli muvohe mulitala lia Kaiseria,
khandi inzi mwene nakalukhayo vwangu yuvu. °Navola"lekha inzi na vimilili venyu valala khutsi navo khuyalila mundu
uyu. niva ukholi shindu shitamanu shiosi."’Lwa Fesito yali niyakhamenya navo khu matukhu munane noho likhomi,
yakholomokha natsia kaisaria litukhu lialondakhu, yasimukha natsia mushina shiakhalachilamu vandu, navola Paulu
alerwimu. 'Lwa yatukhaho Vayahudi vali varuli yerusalemi vasinjila nivavotokhana, nivaranga khuvola vindu vitamanu
khulondokhana khu Paulu vakhywa khwivala vwatoto. *Paulu yasinjila mwene navola shilikhulolakhu shindu shitamanu
khu malako ka vayahudi noho khu litempeli noho khu Kaisaria.’Fesito yali nilienya liu khuyanzitsa vayahudi, yareva
Paulu wenyanga khulitukha yerusalemi, khutsia khuyalilwayo imbeli wanje khu vindu vitamanu via vavola wakhola?
“Paulu yachipasinjila nunundi imbeli wi shina shia kaisaria havundu ha vanzalila shili khukholelakhu vayahudi shindu
shitamanu, khuli yivi mwene umanyi vulahi mwene."Niva nyala khuva nakhola shindu shiosi shinyala khuchila
khalachilwi likhutsa shinyala khwambakhana khwirwa tawe .niva vayahudi valava vangatilanga avulakhuho uli nu
vunyali khuvira vwavo naisaya khu kaisaria. “Lwa Fesito yali namali khushelenyinya na vandu vi shikhalo shieshie,
yavola wisayi khu kaisaria, Khulwa yako ulahilwa khu kaisaria.”Lwa matukhu kavira mwami Agripa nenBerinke
vatukha kaisaria khwinjilitsa Fesito. ““Iwa vali vakhamenyayo matukhu manyishi, Fesito yivalila mwami makhuva ka
Paulu yavola," khuli nu mundu hanu wa Felikisi yalekha niyavoha muchela. *Lwa nasimukha ninzia Yerusalemi vasalisi
nende vasakhulu va va vayahudi vambolela makhuva khuye nivenya khumukhalachiila. ‘°Navavolela khutsi varoma
khuvula mwima ku khuhana mundu wosi wa vayalanga nashili khwakana na vandu vamuyalanga moni na moni, khandi
ahelwi vwiyangu vu Khwitetea khu kavavola kKhuye.lwa vatukha hanu shinakoritsa vwiyangu vwosi tawe, navutswa
khulitukhu lialondakhu nikhala mushina nimbana lilko mundu mwenoyo alerwi. **Yavo vamuyalanga Iwa vasinjila

valomoloma, shivayalakhu vindu vitamanu via nasuvilanga valavola khuye tawe. *navutswa vali nuvwahukhani shichila
idini yavo khandi khulondokhana khu mundu wali niyakhutsa walangwa yesu wa Paulu yali wamenya navola ashili
mwoyo. “’Nakorwa khuli nyala Khurunishitsa manye vulunji vwa makhuva kenako. khulwa yako nareva Paulu niva
anyala khuhuchilila khutsia khuyalilwa yerusalemi*Navutswa Paulu yareva khukhalachilwa na kaiseria, khulondokhana
ni vindu vichilanga nivamuyala. yahana lilako alindwi khutukha Iwa vamuruma khu kaisari. “Khandi Agripa yavolela
Fesito, inzi mwene nyenyanga khuhulila ku mundu uyu avolanga,Fesito yamuvolela ulamuhulila mukamba.”litukhu
lialondakhu mumavwevwe Agripa nende Berinke, vinjila mu inzu yavayalilamu nuvutsanzali vunyishi halala nende
vimilili va vasikali nende vimilili va vandu vilitala likali, Fesito yahana lilako, ma Paulu nalerwamu. *Fesito navolela
mwami Agripa nende vandu vosi mulolanga mundu uyu, wa vayahudi vambolele vindu vitamanu khuye mu yerusalemi
khandi mulitala lia kaiseria, ma nivanjilila avuli khutsilila khuva mwoyo.”Navutswa shinanyola shindu shitamanu shia
yali nakholi tawe,shinyala khuchila akhalachilwi likhutsa tawe.lwamwene yareva atsi khukhalachilwa nende kaisari,
nahuchilila khumuhila khu kaisari. *mbulakhu shianyala khuhandichila mwami wanje khu makhuva yaka muleri khu
munyi khushila muno khu mwami Agripa khu mbe nende kanyala khuhandika mu vunyishi khu makhuva yaka.
“Ndolanga shivuli vulayi khuruma muvohe, vuchila khuhana shivune shichilanga navohwa tawe.

'Aguripa yavolela Paulo, khuele vwiyangu vu khulomoloma yivi mwene Paulo yachela mukhono kwekwe, naranga
mwene khuvola makhuva keke ku khwishinga. ndolanga ni ikhavi lwa sinjili imbeli wowo mwami Aguripa, nomolome
makhuva kanje ku khwishinga khu vindu vitamanu via vayahudi vavolanga khwinzi. ’khushila muno sichila wamanya
mima chia vayahudi nende viyalililo viavo khusayanga nuyanza uhulishitsi makhuva na nyenyanga khuvola mu
vwikhutsili.'vayahudi vosi vamanya khuli namenya khurula ni shili mwana vamenya limenya lianje khuli livetsanga,
lukhuranga mu shivala shieru khandi mu yerusalemu. °‘vamanya khumatukhu manyishi, niva vali ni lienya lia khurula
shindu vanyala khuli musanji wu mukanda kwa malako malulu kwa vafarisayo khu idini yeru."nunundi nakhasinjila khu
khalachilwa khu lisuvila lia ndi nalio lia nyasaye, yalaka vakuka veru. ‘shindu shilala shiele, shia vandu vi tsimbia
likhomi na tsivili tsia vandu veru valindanga khunyol, lwa vasala mbasu nu vutukhu khu nyasaye mwami Agurupa,
lisuvila lienelo nalio lichila vayahudi nivanzala [nivakhalachila]. *shichila shina munyi vamuli hanu, muli ninganakani
nyasaye avulakhu vunyali vu khwisimushitsa vandu vakhutsa khurula mu likhutsa?’khali inzi mwene nasuvila nyala
khukhola vindu viosi via khuhinganyinya lira lia yesu wa nazareti. “nako ka nakhola mu yerusalemu lwa vasalisi vakali
vamba vunyali vukhuvola muchela vandu va nyasaye khandi lwa vakhalachilwa likhutsa, nasangakhu lwa nakhuva
ikura. "ninzi wavasalilitsa mu masinagogi, khandi navakhola khwambakhana lisuvila liavo nali mululu khuvo, khali
nivalonda mumatala kali ihale wene, Khuvatambitsila iweneyo.*nashio shicheli vasalisi vakali, nivamba vunyali nende
malako ku khutsia mu litala lia damasika. “yivi mwami, Iwa nali ninjendanga khutsisaa sita mbasu, nalola vulavu
nuvwakha khurula mwikulu khuvira vulavu vwi liuva ,nu vusashila inzi halala na vandu va khwali navo. “vosi
khwakwa hasi, nimbulila mwoyo nukumbolela muluheburania, saulu, saulu shichila shina undambitsanga ?nuvutinyu
mwene lwa wituyanga khuli ichilishi ituyanga lusala lwa mwene.’nareva ,uli vina , mwami? mwami yambolela, ndi yesu
utambitsanga. *navutswa sinjila khuvilenje viavo, sichila mali khukhuloleshela uve murumishi nende mushaidi wanje
ulitsa khuvolela vandi makhuva ka uloli khwinzi khandi kanitsa khukhumanyinya mumatukhu kalitsa khuvaho.
"nakhuhonyinya khurula mu vandu vovo nende vandu vi tsimbia tsindi ,tsia va khurumakhu. *“ulitsa khwikula tsimoni
tsiavo, vakalukhane varuli mu shisundikhwitsa muvulavu ,khandi khurula mutsingulu tsia shetani ,nu khuvalera khu
nyasaye Khuvirila mu lisuvila liavo mwinzi valisemehwa khandi valinyola uyiyanga mu vandu va yarovala.’khulwa
yako, mwami Aguripa, shinali nambakhana khulonda malako ku khurula mwikulu tawe. “khandi naranga khwirwatsa
lukhuranga mu litala lia demasika nende yerusalemi na shia havundu hosi mu lusomo lwa yudeya, khandi khu vandu vi
tsimbia tsindi khuvikalukhane nile khuru mu vwoni vwavo khandi vakalukhane khukalukha khu nyasaye khu vakhole
vikholwa vimanyinyanga vayikanila khurula mu vwoni. *nashio siachila wayahudi ,nivangumila nindi mu

litempeli ,niva chelitsa Khunzira.”navutswa nyasaye wakhonya, khali kKhutukha litukhu linu khulwa yako, sinjile hanu
khuhana vushaidi vwosi, khu vahinda na vati na vakali shimbolakhu shindu shiosi tawe navutsa khwikholekha. *kristo,
alitsa khunyakhana khandi aliranga khwisimukha khurula mu likhutsa khandi alitsa khumenyinya vulavu vayahudi
nende vandu vi tsimbia tsindi.*lwa yali navolanga makhuva keke ku khwishinga munjila, fesito yalanjilila nu mwoyo
mukali namuvolela Paulo , uli mulalu masomo ka wasoma ,ka khwonyinya vwangu. *Paulo yamuchipa, yivi fesito shindi
mulalu tawe ,ka mbolanga ni katoto kene havulavu *mwami umanyi vindu vienevo nyala khulomoloma vuchila khuria
ndi ni lisuvila. shindu shivalakhunu shia yakorwa . yako shikikholeshela mu shisundi tawe.”Mwami Aguripa unyala
khuva wasuvila mu vaprofeti?manyi wasuvila. “Ilwa Aguripa yavolela Paulo,"mu matukhu mati unyala
khungalukhanyinya khuva mukristo? “khandi Paulo yavola, salanga khu nyasaye, khu matukhu mati noho manyishi yivi
halala na vandu vosi muve khuli inzi , nikhali vuchila minyororo.”Iwa yali na khamala khuvola, mwami yasinjila nende
gavana khandi berinike na vandu vosi vasinjili. “lwa varulayo, nivavolelana vene kKhuvene, :mundu uyu avulakhu shindu
shiosi shia yakhola shichila akhalachilwi likhutsa noho avohwi minyororo. *Aguripa yavolela fesito, mundu uyu
aveleyavohololwa, niva yakhavuli khwanila khuhilwa khu mwami wa kaisari.

lwa kaviritswa khwambushi khutsi mu shivala shia italia, Paulo nende vavohe vandi vahilwa khu mwimilili mulala wa
vasikali yalangwayulio, yali mulala khu {shikosi} shia Augusto. ’khwanina mu imeli yi litala lia Adaramitiamu yali nili
himbi khutsiamumatala kali khundulu khwi inyanza mu lusomolwa Asia, khali na Arisitarika, wali nali mumekadonia
warulanga mulitala lia Thesalonike.’litukhu lialondakhu, khwatukha Sidoni, ma yulia nalolela Paulo vulahi, khandi
namuha vyiyangu vu khutsia khulola valina veve, vamukhonye khulienya. ‘khwarulayo nu khutsililila nu luchendo
Iweru, nukhuvirila khuluveka lwi shisulu shia saipurasi, wa imbutsa yali nivula shiachila imbutsa ya khukoyanyinya.
*lwa khwambukha inyanza nu khutsia mu matala ka kilikia nende pamufila, nukhutukha mu litala lia mira mu lusomo
lwa lukia *hawene yaho, mwimilili yanyola imeli yali nirulanga mulitala lia Aleksandara, nyambukhanga khutsia shivala
shia italia manakhuninyinyamu.’khwambukha kalaha khumatukhu manyishi, nu khutukha lukhumalilikha mu litala lia
cinido mu vutinyu vunyishi, imbutsa ya khwikalila khuvula khutsililila nu luchendo lweru nu khuvira khuluveka lundi
Iwi shisulu shia kurete, wa imbutsa yali nivula, khandi mulitala lia salome. *khwavirila himbi khundulu khwi inyanza nu
khuvirila mu vutinyu nu khutukha havundu halangwa vusinjililu vulahi vwi tsimeli himbi mu litala lia laseha.
’khwamenyayo khumatukhu manyishi mavwa va vutinyu vunyishi khutsilila nu luchendo Iweru, shichila litukhu liu
khufunga liali niliviri khale, Paulo yamenya navachelihitsa. navavolela ndolanga luchendo Iweru khurula hanu, lulitsa
khuva lutamanu khandi imeli nende misiko chieru chilonokha khali khunyala khukhutsa. "navutswa mwimilili mkali
yakovela khu mukali wahilanga imeli nende mwene imeli na yalechelitsa makhuva ka Paulo yavola."vusinjilili vwi
tsimeli, shiuvwalikhu vulahi ha khunyala khuhulishila matukhu kuvushindi tawe vandu valala valola nuvulahi khu
tsilila nu luchendo, nikanyalikha vave nivatukha mu litala lia foenike, naho vusinjili vwi tsimeli mu shisulu shia kurete,
khuluveka lundi luli ikuvanda- imbo khandi khuluveka luli ivuluka- imbo. “*imbutsa khurula khuluveka luli ikuvanda,
yaranga khuhutsa, vakanakana vanyoli shia venyanga khulwa yako, valitohitsa inyanga yu khusinjilitsa imeli,
manivambukha khutsia khuluchinja lwi inyanza mu litala lia kurete.’khulwa matukhu matii imbutsa yahutsa inditoho
ilangwanga eurakilo. “lwa imeli yanuyanuywa ni imbutsa vutinyo vwali vutinyu khulomba khwachilekha nukhuvukula.
khwavira vwangu mushisulu shitii shia langwa kauda, nishikhushinga khu imbutsa inditoho yeneyo khwi tonoshitsa
liaro."vakhwesesa khuluchinga, nivavoha mikoye khwi imeli varia vanyala khwituya khuluchinga Iu muyeshe valakhula
inanja mu matsi ni valekha khuhila. *khandi imbutsa inditoho yahutsa vutamanu muno .litukhu lia londakhu khwaranga
khusiuva misiko chiali militoo mumeli nukhuchihanguitsa.”litukhu lia khavaka khwasiuva vindu vilala viarumikhanga
mumeli na makhono keru vene. “matukhu manyishi kavira, vuchila liuva, noho tsinyininyini navutswa imbutsa inditoho
yatsilila khuutsa muno, khwakoritsa lisuvila liu khuona*lwa vali nivamali matukhu manyishi, vuchila khuliakhu shindu,
Paulo yasinjila imbeli wavo navola, vandu munyi muva mulondimakhuva kanje, shimwambushe khurula mu litala lia
kurete tawe khali vindu vieru, shivivele vionekha nu khukora tawe. “khandi nunundi musayanga, muve nu mwoyo
mutinyu mundu wosi khu munyi, shialakorakhutawe, imeli yonyene, nayo yononyinywa.”shichila mu vutukhu, injelosi
ya nyasaye, wanje khandi wakhusalakhu yitsi khwinzi. “navola, ukharia tawe, Paulo ulayalwa imbeli wa kaisari khandi
tawe, shichila, yivi nyasaye umali khuhonyinya vandu vosi va muli navo. “khulwa yakovasatsa muve ni mwoyo mutinyu
shichila nasuvila nyasaye katsitsanga khwikholekha khuliambolele. “nikhali,khutsitsanga khuhilwa mu shisulu shindi
vutswa.”khuli litukhu li likhomi na khane muvutukhu liatukhakhu, imbutsa yahutsanga nikhwila ikulu nende hasi mu
inyanza ya Adria, mu vutukhu hakari mundu yahila imeli yakanakana khuli imbi khushivala shiumu. *valakhula
mukoye kavavohakhu vulitoho va matsi, nivanyola ni tsimita [20] ishirini khandi visunda hatiti khandi nivanyola
vurambi tsimita likhomi na karano [15]. *vahili vi imeli varia, imeli, inyala khutsia khwituya mu machina, nivatehitsa
tsinanga tsine inyuma wi imeli, nivasala mavwevwe khutukha vwangu.”lwa vahili vi imeli vali nivachelitsa khurula mu
imeli, khandi lwa vali nivasundi liaro mu inyanza , vikhola vatsitsanga imbeli khuteyitsa tsinanga tsisinjilitsanga imeli.
*Paulo, yavolela mwimili wa vasikari niva vandu yava shivikhala mumeli shiu muona tawe. *khandi vasikali vakhalaka
mikoye tsikimilanga liaro, nivalekha nilitsa.”lwa vwali nuvuli himbi khushia, Paulo yavasaya valikhu shikhulia shititi
vosi, na vavolela mumali matukhu likhomi nakane, numwafunga khandi mushili khuliakhu shikhulia matukhu kenako
kosi. *musayanga mulikhu shiukhulia khutukhamulikhu muve mwoyo shichila avulakhuho khali mulala atsitsanga
khukoritsakhu liswi liu murwi kwekwe. *lwa yamala khuvola, yavukula mukati nasanditsa nyasaye imbeli wavo vosi
nakutongolonyinya naranga khulia.*vosi vatinyilitswa, nivaliakhu shiukhulia vene. “khwali himbi vandu tsimia tsivili
namakhomi saba na sita vakhwali mumeli. “lwa valia shiukhulia nivikura, vanguitsa imeli, lwa vasiuva inganu yosi
mumeli.”lwa vwali nuvwakhashia vahili vi imeli shivali vamanyikhu vali khuluchinga Iwi inyanza tawe.navutswa
luchinga Iwinjila mu matsi ha vakanakanila, niva kalanyalikha vasinjilitsi imeli yavo khuluchinga. “vatehitsa tsinanga tsi
imeli, nivalekha tsihinikhi mu matsi, khandi nivavoholola mikoye chiakumilanga ingara yi imeli.vasinjilitsa inanga
imbeli wi imeli khu imbutsa ichinuye khutsia imbeli nukhutukha khuluchinga. “Navutswa imeli yatya mulichinga lu
muyeshe ma nihanda khuluveka lwi imeli Iwimbeli, Iwahanda ma imeli nivula khwisunda khandi luveka Iwinyuma lwi
imeli nulwahukhanamu vitonye shichila marundu kali ni tsingulu muno.*”Vasikali vali valoshitsa khwira vavohe vosi,
khu vavuli kwelema nukhwilukha. *khandi mwimilili wasinjililanga vasikali yenyanga khuhonyinya Paulo
manivamwikalila khukhola ndio, nikhali yavolela vandu vosi vamanya khwelema, varume khurula mu imeli vatsi
khuluchinga. “vandi varikala valondakhu nivelema khu vitonye vilala vi imeli, viali nivitong'okhane mu vitonye, khulwa
yako khwatukha khuluchinga Iwi inyanza vulahi vwene.

'Lwa khwali ni khwakhatukha vulahi vwene khuluchinga khwitsa khumanya shivune shienesho shilangwangwa Malita
*khandi vandu vabarasi vamenyayo vali valahi muno khu khutsi, vakhuhambitsila mulilu nivakhwinjilitsa Khutsi vosi
shichila imbula yakhuva nukhulila vushindu.’Paulo yatolishitsa shivoho shi tsikhuyi, Iwa yara mumuliluinzukha yarula
mu tsikhuyi tsienetso shichila Iuyia Iwali lukali lunyishi, niyilinjila khu mukhono kwekwe. *Vandu vabarasi Iwa valola
inzukha niyeleli khumukhono, vavolelana vene, mundu uyu alolekhanga wayirakhu vandu, khali niva wayihonolokha
khukhutsila mu inyanza, shianyala khutsilila khandi khuva moyo tawe.’khandi yasungusula inzukha yeneyo nikwa
mumulilu, vuchila khumusalilitsa khali hati. *Valinda valole niva anyala khuvimba mmbili noho khukhutsa vwangu, lwa
valinda khuluhono vuchila khulola shindu shiosi shikholekha khuye. vakalukhana mu tsinganakani tsiavo nivavola "ni
nyasaye"."Himbi havundu henaho khwaliho nu mulimi ku mundu walangwa Pubulia, wali nali mwimilili wi shisulu
shieneshio yakhwinjilitsa vulahi muno hango hehe, nukhuva vacheni veve khumatukhu kavaka. *Tata wa Pabulia yali
wakona nalwalanga murengo, nukhunyalala , Paulo yinjila munzu mwemwe nasala khandi navikha khuye makhono
keke nahona. ‘nikakhamala khwikholekha, vandu vandi mu shisulu shienesho, vali nivalwala vatukhaho khandi
nivahonyinywa. “navo vakhuha [heshima] ili [heshima] inyishi muno khandi lwa khwamala khwambukha, vakhuvisila
shia shindu shiosi shia khwali nu khwenyi."’khandi khu mieli chivaka nichiakhavira mu imeli ya Alekisandaria,
yalangwa vanyasaye vamakhwane yali nimali matukhuku vushinelu kosi shisulu. *khwatukha sirakuse, nu khumenyayo
matukhu kavaka.”khwarulayo nukhuchenda mbaka Regiamu. litukhu lilala liakhatukha imbutsa yahutsa nirula
ikuvanda,khandi matukhu kavili nikakhavira, nukhwatsia Puteholi. “khwanyolayo vamwiru vakhuvolela khumenye
navo khumatukhu saba, nindio khwatukha Roma. “khurula lwenolo vamwiru lwa vali nivakhahulila makhuva
khulondokhana khukhutsi, vitsa khukhwakanila mu sokoni ya Apiha nende tsinzu tsivaka. Paulo yavalola nasanditsa
nyasaye ma natinyilila."lwa khwatukha Roma, Paulu yahuchililwa khumenya wonyene nu musikali unyala khumulinda.
“matukhu kavaka nikakhavira Paulu yalanga vimilili va vayahudi valala khwitsa mushikhalo, yavavolela vashianje khali
niva mbulakhu shindu shiosi shitamanu, shia nali nikholele vandu veru noho vakuka veru, nakholwa khuva muvohe
muyerusalemi nimbanwa khu varoma. “lwa vamala khundeva marevo vali nilenya liu khumboholola, shichila shivalola
shivune shinyala khuchila khalachilwi likhutsa tawe.’Navutswa vayahudi vahingana khukenako , nivambana khuhilwa
khu kaisari, khali shinalikhu ni shivune shiukhuyala shivala shianje tawe. *’nashio shivune shichili nimulanga mwitse
khundola khumolome na munyi shichila mbohwangwa ni minyololo shichila lisuvila lia vaisraeli.”’khandi vamuvolela
khushili khunyolakhu tsibarwa tsiosi khurula Yudeya khurulana khwivi, khandi avulakhuho mulala khu vayanze yitsi
khuvolakhu shindu shiosi noho khumoloma vutamanu kKhwivi. “navutswa khwenyanga khuhulila ka yivi mwene
ukanakanga, shichila khwamanya havundu hosi valomoloma makhuva matamanu khu makanisa.”vamurovolela litukhu
ma vandu vanyishi nivatukha havundu ha yamenyanga, navavolela makhuva khulondokhana khu vwami vwa nyasaye,
yachelitsa khuvavolela nivayanza vasuvili mu yesu khu makhuva ki lilako lia musa nende vaprofeti khuranjila
mavwevwe khutukha khulukolovo. *valala vasuvila makhuva ka yali navoli na vandi vambakhana khusuvila.”lwa
vavula khuhulishitsana vene khu vene,varulaho lwa Paulu yamala khulomoloma"yavola roho mutakatifu yalomoloma
katoto khu vakuka veru kKhuvirila khu muprofeti Isaya. *navola simukha utsi khu vandu yavo uvavolele khuhulila
mulahulila, navutswa mulitsa khukhaywa khumenya lilola mula lilo nikhali shiu mumenya.”shichila mioyo chia vandu
yava chiasuhalala khandi maroyi kavo nimalitoho, shikaulilanga na tsimoni tsiavo tsiavekhula shivanyala khulola
nitsimoni tsiavo, na maroyi kavo shikanyala khuhulila ni limwenya liu mwoyo chiavo ni likalukhana litsinganakani
tsiavo lahonyinywa.”kamanyikhana khumunyi khutukha likhuva lia nyasaye lilatsia khu vandu vi tsimbia tsindi navo
valitsa khuhulishitsa. “lwa yamala khuvola, vayahudi valiho nivarevanga muvushi vene khu vene.*khandi Paulo
yamenya khumihaka chivili havundu ha mwene yali niyakotesha inzu yeye, yinjilitsa vosi vitsanga Khumulola. *'yilwatsa
khu vwami vwa nyasaye, khandi yechitsa mechitso khumwami yesu kristo vuchila khuria nu khwikalilwa.

